
Bertatik Bertara - Yon Gallardo

Izaga hortz klinika

Kalean Bai - Koadrilen Eguna

Denbora pasak

Kale-inkestak

Oiassotik Irunera - Emakume 
gerlarien oihartzunak

Alarde Publikoa

Kirola - San Marcial neskak

Alarde Tradizionala

Kirola - Jaizubia Zaldiketa Eskola

Sagrario Arrizabalaga

Beti Gazte - IrunBixi

iGazte

Kultura

Ekainaren 15era arte aurkeztu daitezke 
lanak Iñigo Muguruza bekaren hirugarren 

edizioan.   

Deialdi honen bidez, Irungo Udalak euskal esparruko 
azken hamarkadetako musika modernoaren inguruko 

ikerketa edo ekintza proiektuak sustatu nahi ditu.

2024ko San Pedro eta San Martzial jaietako 
programak 160 jarduera baino gehiago 

biltzen ditu.  

Gazte zein helduentzako ekintzak dauzka aurtengo 
programak, urtero errepikatzen diren ekintzak eta baita 

berritasunak ere. 

Azaroaren 11tik 16ra bitartean egingo 
da Bidasoko Nazioarteko Zinemaldi 

Arkeologikoaren XXIV. edizioa.

Deialdiaren oinarriak onartu dira, eta filmak jasotzeko 
epea ireki da, 2024ko uztailaren 15era arte luzatuko dena.

Bidasoa Atletiko Taldea Urgara Txingudi 
klubaren kudeaketaz arduratuko da 

datozen bi denboraldietan zehar.  

Akordio horrek denbora gehiago uzten dio waterpolo 
klubaren batzarrari lankideak bilatzeko, waterpoloaren 
kirola sustatzeko eta gaur egun bigarren mailan geratu 

diren beste ekintza batzuei heltzeko.

Gaztainondo kaleko igogailua martxan 
dago jadanik, auzotarren zerbitzura, zortzi 

hilabetez lanak egin ostean. 

Igogailu berria funtsezkoa izango da etorkizunean, auzoa, 
geltoki intermodal berria eta VíaIrun lotuko baititu.

“Doinua, Indarra, Irun, Irundarrak” kartelak 
iragarriko ditu 2024ko Sanmartzialak. 

Naomi González Sánchez irundarrak egindako kartela bost 
finalisten artean aukeratua izan da herri bozketa bidez eta 

875 boto jaso ditu.

EKAINAREN 15ERA 
ARTE

160 PROPOSAMEN 
BAINO GEHIAGO

XXIV. EDIZIOA

2 
DENBORALDIRAKO

8 HILABETETAN

875 BOTO

2024ko ekaina

Bertso jarriak

https://837comunicacion.com/
https://irunero.eus/
https://irunero.eus/ekainaren-15era-arte-aurkeztu-daitezke-inigo-muguruza-bekaren-hirugarren-deialdirako-lanak/
https://irunero.eus/ficab-jaialdiaren-24-edizioa-berrikuntzekin-dator/
https://irunero.eus/ficab-jaialdiaren-24-edizioa-berrikuntzekin-dator/
https://irunero.eus/bidasoa-atletiko-taldea-urgara-txingudi-klubaren-kudeaketa-administratiboaz-arduratuko-da-datorren-denboralditik-aurrera/

BERTATIK BERTARA

Yon Gallardo Bracone, izozki chefa: 

“30 URTE HAUEK OSO POLITAK 
IZAN DIRA”

1994ko ekainaren 21ean Papperino izeneko izozki denda ireki zen Irunen. Ordutik ia 
30 urte igaro dira, eta orain Yon Gallardo da hasiera batean familiaren negozioa izan 

zenaren buru. Chef izoztaileak aurreratu duenez, hainbat ekintza berezi antolatzen ari 
dira, izozki on baten konpainian, urteurren hau merezi duen moduan ospatzeko.

Nola hasi zen dena?
Nire gurasoen amets batekin hasi zen. Lehendik Hondarribian 
zuten negozioa, nire aitona-amonek eta osaba-izebek bezala. 
Garai hartan Hondarribia sasoiko hiria zen, ez orain bezala, 
gerora denboraldia asko luzatu baita. Horregatik, negozioa 
Irunera ekartzea erabaki zuten, hemen denboraldia zertxobait 
luzeagoa zelako eta, gainera, hiri handiagoa zelako. Hona 
etortzean, negozio hau ireki zuten, baina egia da ez zuela 
oraingo itxura bera. Bere garaian boom bat izan zen. Horrela 
hasi ziren nire gurasoak negozio hau aurrera ateratzen, eskuz 
esku lan eginez. 1994ko Irungo jaien erdian inauguratu zuten, 
aurretik inolako probarik egin gabe. Aitak beti esaten dit inoiz ez 
duela lehen aste hartan bezainbeste sufritu, hau jaietan martxan 
jartzea erokeria hutsa izan baitzen. 30 urte hauek oso politak 
izan dira.

Ordutik, gauza asko aldatuko ziren, ezta?
Jakina, gauza asko aldatu dira. Izozki denda berdin egon zen 
lehen 25 urteetan, eta urteurren hori aprobetxatuz lokalean 
erreforma bat egin genuen. Harrezkero, orain duen estetika 
bera du, baina egia da pixkanaka-pixkanaka aldaketa txikiak 
egiten jarraitzen dugula. Baina, batez ere, izozkia izan da 
denbora honetan bilakaera handiena izan duena. Hasieratik 
kalitate gorenetik abiatu gara, baina beti ikasi nahi izan dugu 
hobeto egiten. Horregatik, ez dago errezeta bakar bat ere 
urtez urte berdin mantentzen denik; beti joaten gara pixka bat 
aldatzen ikusten ditugun akats txikiak zuzentzeko. Izan ere, oso 
perfekzionistak gara, eta gure helburua izozkia hobetzea da beti.

Negozio batek denboran irauteko, prestakuntza eta berritzea 
garrantzitsuak al dira?

Bai, hori da. Beti saiatzen gara 
ahalik eta izozkirik onena 
izaten. Nahiz eta nik edo 
atzean dudan taldeak izozkirik 
onena egiteko meritua izan 

dezakegun, oso garrantzitsua da izozki dendan izozkiak jartzen 
dabiltzanak beti irribarrea aurpegian izatea. Horregatik, gure 
arreta oso ona dela uste dut, eta batez ere haiek egiten gaituzte 
berezi. 

Zer ezaugarri izan behar ditu izozki batek ontzat jo ahal 
izateko?
Oso galdera ona da, eta erantzuteko zaila. Izozki on batek 
testura egokia behar du lehenik. Ahoan atsegina izan behar du, 
eta ez du hotzegi edo beroegi egon behar. Hori ez da tenperatura 
kontua bakarrik, baizik eta ahoko pertzepzioarena. Gainera, 
zapore aberatsa eta noblea izan behar du. Nire ikusmoldearen 
arabera, naturala ere izan behar du, hau da, koloratzaile eta 
usain artifizialik gabea; zapore guztiak osagaitik etorri behar du. 
Ez da bezeroa engainatu behar kolorea edo aroma gehituz.

Zuk zeuk erakutsi duzu izozkia produktu oso moldagarria dela. 
Bai, batetik, izozkia kalean kapritxo gisa goza daitekeen zerbait 
da. Hor betetzen dugu guk jendea irribarre batekin hartzeko eta 
irribarre batekin ateratzeko eginkizuna. Bestetik, jatetxeentzat 
sukaldaritzako ezaugarri bereziak dituzten izozkiak egiten 
ditugu. Jatetxeen sukaldeetan su baten ondoan egon behar 
izaten dute, eta, beraz, tenperatura hobeto jasateko prestatuak 
egon behar dute. Esango nuke izozkia dela existitzen den 
elikagairik teknikoena. Maila teknikoan oso zaila da egiten. 
Baina denbora honetan guztian asko ikasi dugu eta orain izozki 
apartak ditugu.

Zeintzuk dira gehien eskatzen diren zaporeak, klasikoak edo 
berritzaileak?
Zapore klasikoak dira beti gehien saltzen direnak. Bereziki, 
gure hur eta banilla izozkiak asko saltzen dira. Adibidez, hurrak 
Reusen erosten ditugu eta guk txigortzen eta ehotzen ditugu. 
Instagrameko gure kontuan ikus dezakezue prozesu hori guztia, 
oso polita da eta, baina pena da zuek ezin usaintzea. Banillazko 
izozkia oso klasikoa izan daiteke, baina guk Madagaskarreko 
banilla batekin lan egiten dugu eta harreman zuzena 
dugu ekoizten duen Madagaskarreko familiarekin. Atzetik 
gizarte proiektu bat dute, bere irabazi guztiak komunitatera 
itzularazten dituena, eta proiektu horretan parte hartzea 
gustatzen zaigu, produktuarengatik bidezko prezioa ordainduz. 
Izozkia egiteko infusio bikoitza egiten dugu eta denbora asko 
behar da horretarako, ia 3 egun, baina emaitza paregabea da.

Hainbeste urteren ondoren, bezero leialak izango dituzue, 
noski, ezta?
Irungo jendea da gure bezerorik onena. Oso bezero leialak 
dira, eta batzuk egunero etortzen dira. Urtarrilean edo azaroan 
itxita gaudenean, faltan botatzen gaituzte eta sare sozialen 

“1994ko Irungo jaien 
erdian inauguratu zuten, 
aurretik inolako probarik 

egin gabe”

bitartez idazten digute noiz 
irekitzen dugun galdetuz. 
Nire lehengusuak nik baino 
denbora gehiago ematen du 
dendan, ni produkzioaz arduratzen naizelako, eta berak oso 
ondo ezagutzen ditu bezeroak, bakoitzaren izena eta guzti. Egia 
esan, oso pozik gaude gure bezeroekin.

Zerbait berezia prestatzen ari zarete urteurrena ospatzeko?
Hainbat gauza prestatzen ari gara, baina oraindik ezin ditugu 
datak iragarri. Hainbat motatako kontzertuak antolatuko 
ditugu izozki dendaren aurrean. Dena ondo badoa, lehenengoa 
ekainaren 14an izango da eta udan zehar 4 kontzertu izango 
ditugu. Denboraldian zehar, dastatzeak ere antolatuko ditugu, 
txokolate, gazta eta ardo uztarketekin. Bestalde, sukaldariarekin 
elkarlanean ari gara plater guztiek izozkia izango duten menu 
batzuk aurrera ateratzeko. Azkenik, dokumental txiki bat egingo 
dugu gure negozioaren historiaz hitz egiteko.

Izozkia jada ez da udan bakarrik kontsumitzen den zerbait?
Okerren datorkiguna euria da, egun horietan jende gutxiago 
ibiltzen baita kalean. Hala ere, tenperaturak gero eta eragin 
txikiagoa du. Gaur egun 16 gradurekin izozkia kontsumitzera 
ohituta gaude, eta lehen pentsaezina zen. Hori tenperatura ezin 
hobea da izozkia jateko, denbora behar baitu urtzeko.

Sanmartzialetan ere ohikoa izaten da jaiez izozki baten 
konpainian gozatzea?
Irunen Sanmartzialak erokeria dira. Lan asko egin da beti. 
Gainera, jaiek gero eta gehiago irauten dute, eta hori oso ondo 
datorkigu guri. Festa luzeak dira, lan handikoak, baina eguraldi 
ona egiten badu, egun horietan oso ondo fakturatu ohi dugu. 

“Esango nuke izozkia 
dela existitzen den 
elikagairik teknikoena”

https://maps.app.goo.gl/95wdwhFmiem3617E6
https://irunero.eus/yon-gallardo-izozkigilea-orain-europako-eta-munduko-txapelketen-prestaketan-jarri-nahi-dut-arreta/
https://www.instagram.com/yongallardo/?hl=es

2024KO KOADRILEN EGUNAK 
BETIKO HELBURUEI EUSTEN DIE 

BERRITASUNEZ INGURATURIK
Ekaina iristearekin batera, Betti Gotti elkartea jada buru belarri 
ari da lanean 2024ko Koadrilen Eguna prestatzeko. Aurten 
ekainaren 22an, larunbatean, izango da hitzordua. Elkartekoek 
egun osoko egitaraua antolatu dute. Aurten kolore moreko zapia 
jantziko dute Herri Bazkarian parte hartzen dutenek. 

Eguna, goizeko 9:00etan egingo den gosariarekin hasiko 
dute. 9:30ean Goitiberen lehiaketan parte hartzeko ordena 
zozkatuko da eta 10:00etan berriz,  Irun Hiriko III. Goitibera 
lehiaketa hasiko da. Goitiberen sariketarekin batera, Kamiseta 
Lehiaketako sariak ere banatuko dira. Eguerdiko 12:00etatik 
aurrera trikitilariak eta Peña Poteo txaranga arituko dira alde 
zaharreko kaleak girotzen, 13:15ean Urdanibian Ficobara joateko 
kalejira hasiko den arte. 

Ficobako Herri Bazkaria 14:15ean hasiko da 
Globotxupinazoarekin. Arratsaldeko 16:00etatik aurrera, 
Ficobako ateak ireki eta DJ Balberrek saioa eskainiko du. 
17:00etan Burrunbarekin batera dantzatzeko aukera izango 
da eta 19:00etan DJ Balber itzuliko da taula gainera. 20:30ean 
Matrakak girotuko du hirigunera itzultzeko kalejira. Ondoren, 
meriendatzeko aukera ere izango du nahi duenak. 

Hainbat nobedade
2024ko Koadrilen Egunak berritasunak dakartza. Hasteko, 8 
urteren ostean, Kamiseta Lehiaketa berreskuratzea lortu dute. 
Horretarako, Antxeta irratiaren kolaborazioa funtsezkoa izan 
da eta koadrilak lehiaketan parte hartzera animatu dituzte. 
Gainera, orain arte egin ez bezala, Herri Bazkarian bazkaldu ez 
dutenek 2 euro ordaindu beharko dituzte arratsaldean Ficobara 
sartzeko. Bestetik, aurten nahi duenak merienda ere eskatzeko 
aukera izango du, itzulerako kalejiraren amaierarako.

Izen emateak
Aurreko urtean bezala, izen emateak Betti Gotti elkartearen 
webgunearen bitartez egin beharko dira. Gosarian eta Goitibera 
lehiaketan parte hartzeko inskripzioa maiatzaren 30etik 
ekainaren 8ra bitarte egin beharko da. Kamiseten lehiaketaren 
izen ematea eta merienda eskatzeko aukera ere egun berean 
hasiko dira, baina ekainaren 15era arte luzatuko dira. Herri 
Bazkarirako sarrerak berriz, maiatzaren 24tik 26ra saldu ziren. 

Esperientziaren hitzak
Betti Gotti elkartetik salatu egin dute iaz Ficobako 1. pabiloia 
hustea eragin zuen langile batek jasandako erasoa. Elkartetik 
adierazi dutenez, aurten ez dituzte onartuko elkarteko kideekiko 
ezta mahaikideekiko errespetu faltak. “Jai giroko bazkari batean 
gozatzera datorren edozeinen ongizatea nahi dugu bermatu”, 
adierazi dute elkarteko ordezkariek. Betti Gotti elkartekideek 
Koadrila eguna antolatzea esfortzu handia izaten ari dela azaldu 
digute: “eskaera berezia egiten diogu jende guztiari, giro ezin 
hobean, ahaztezina izango den eguna, denon artean burutu 
dezagula”.

Era berean, Betti Gotti elkartetik adierazi dute Irungo Udalari 
eskatu diotela segurtasun berme guztiak betetzeko eta egun 
osoko programa antolatu ahal izateko udalak gehiago egin 
beharko lukeela, bideragarritasun ekonomikoa ziurtatuz. 
Elkartekideek urteroko nahia errepikatzen jarraitzen dute, hau 
da, adin mugarik gabeko Koadrilen Eguna antolatzea hirigunean 
bertan. Hori lortu bitartean, elkarteak badu nahiko lan 2024ko 
Koadrilen Eguna aurrera atzerako. Horregatik, boluntario 
izateko asmoa duena beraiekin harremanetan jarri daiteke 
bettigotti@hotmail.com helbide elektronikora idatzita. 

EMAKUME GERLARIEN 
OIHARTZUNAK

1870ean Suedian, Hjalmar Stolpek (1841-1905) Birka izeneko 
herrian hilobi bikingo bat topatu zuen. 128 urtez “Bj581” 
hilobian topaturiko armak, ezkutuak, jolas piezak, bi zaldiak, 
borrokarako labana eta lantza puntak gizon batenak zirela uste 
izan zen. 2014an Anna Kjellström-ek  aldaken hezurrak aztertu 
ondoren, arkeologoak ondorio honetara heldu ziren: aztarnak 
emakume batenak ziren. 

2017an, Charlotte Hedenstierna-Jonson-en taldekideek hortz 
eta besoko hezur baten laginak atera zituzten, eta ADN probak 
egin ondoren, Y kromosomarik ez zegoela baieztatu zuten.

Ordura arte hilobi honen edukia gerlari bikingo baten adibide 
klasiko gisa hartua izan zen hamarkadetan zehar. Ez da 
harritzekoa izan ziren aurkikuntza berrien aldarrikapenen 
ondoren emakumezkoa izateak sortu zituen algarak. Mundu 
arkeologikoan era guztietako erreakzioak izan dira, hala ere, 
hauen ildo nagusia sinplifikatzeko, harritzekoa da sortu den 
eszeptizismoa Birka-ko emakume gerlariaren inguruan. Gizona 
zela uste izan zen bitartean, ez zen zalantzarik sortu, ezta 
galderarik ere. Emakumea zela esan zenetik, ordea, kritikak 
etengabeak izan dira. Erasoak, eta baita deslegitimazio saiakerak 
Stockholmeko Unibertsitateak egindako lanaren aurka.

Emakume gerlariak bazirela jakitea, gure gaur egungo XXI. 
mendean oraindik ere sortu zuen erreakzio ezkorra ikustea, bai 
mundu zientifiko arkeologikoan, eta baita gizartean ere, oso 
interesgarria izan da eta oso deigarria.

Baina emakume bikingo gerlariak izan zirenaren ebidentziak 
asko eta geroz eta ugariagoak dira. 

Ella Al-Shamahi britainiarrak, National Geographic-eko ikerlari 
espezializatua gizakien aztarnetan, Norvegiako Åsnes-eko 
aztarnategian luxuzko hilobi batean aurkikuntza berezi bat egin 
zuen. Mila urteko buru-hezurrean zegoen zauri batek atentzioa 
eman zion eta 3D-ko eskanerrak egin ondoren, forentse 
aditu batek, Carolyn Rando-k, zauria objektu zorrotz batek 
sortu zuela baieztatu zuen, ezpata batek edo antzeko objektu 
batek egindakoa zela, alegia. Emakume hau, muino batean 
hilobiratua izan zen, arma kopuru garrantzitsuarekin, hauen 
artean ezpatak, geziak, aizkora bat eta ezkutu bat. Aurkikuntzak 
zalantzan jartzen du gerlari bikingoen inguruko ikuspegi 
tradizionala, hau da, gerlari bikingo guztiak gizonezkoak 
zirela. Ebidentziak agerikoak badira ere, arkeologo askok 
oraindik zalantzan jartzen dute emakumezko gerlariak existitu 
zirenik. Eta ebidentzia zientifiko berriak ukaezinak badira ere, 
aditu askok ez dute amore eman nahi, eta ez dute onartzen 
kontakizunaren aldaketa hau. Aztarnategi honetako emakume 
bikingoaren zauriak hezurra osatu zela erakusten du, alegia 
ez zela batere ahula. Ikerketen ondorioz, emakume hau, goi 
mailako soldadu bat izango zela uste da, eta ohore handiz 
hilobiratua. Hilobiaren ezaugarriak direla-eta, Al-Shamahi-k 
dio emakume gerlari hau bere taldearentzat seguruenik oso 
pertsonaia garrantzitsua izango zela, eta bere heriotzaren 
ondoren ere, egin zituen ekintza gogoangarriak goratuko 

zituztela.

2020ko FICAB zinemaldian GIZON INDARTSUAK, EMAKUME 
AHULAK?, film alemaniarrak, gai hauxe jorratzen zuen film 
zoragarriak, zinemaldiko Sari Nagusia jaso zuen.  

Bikingoen legeetan, bazeuden emakumeek armak erabiltzearen 
kontrako araudi espezifikoak, alabaina, emakumeek ez balituzte 
armak erabili izan, horrelako legeak ez lirateke beharrezkoak 
izango.

Norvegiar gizartean emakume asko goi mailan zeuden. Esate 
baterako Ingalaterrara heldu zirenen artean azpimarratzekoa 
da Thyra erregina. Askotan emakumeek hartu zuten boterea 
gizonak beste zereginetan kanpora joanak zirenean. Neil Price 
irakasleak dio ez zela harritzekoa izango horrelako hilobi 
gehiago topatzea eta emakume gerlari gehiago agertzea. 
1200eko idatzi batek zioen “baziren behin batean emakumeak 
gizonak bezala janzten zirenak eta gerlarien abileziak lantzen 
denbora luzea ematen zutenak”.

Armak gizonezkoen sexuarekin erlazionatu diren bitartean, 
bitxiak emakumezkoekin erlazionatu dira. Guzti honen 
aurrean, agerikoa suertatzen da gaur egungo sexismoa eta 
genero diskriminazioa. Iraganeko paradigmak aldatzen doazen 
bitartean, batzuek, asko ez badira ere, XIX. eta XX. mendean 
emakumeei buruz izan diren ikuspegiak mantendu nahi dituzte, 
ebidentzia zientifikoen eta metodo zientifikoen aurka, eta 
beren genero aurreiritziak agerian utziz. Iritzi horiek ez dira 
objektiboak.

Hau historia berri baten hasiera besterik ez da, errebisio 
nabarmen eta beharrezko baten hastapena. Bikingoen munduak 
erdi aroan gizarteko rol horien aukerak ematen dizkigu, bai 
baitaude gizonenak ez ezik goi mailako emakume gerlarien 
adibideak. Nola ukatu emakume gerlarien oihartzunak? 

Aurkikuntza hauek ate asko zabaltzen dituzte, historian zehar 
emakumeek izan duten garrantziaz, orain arte kontuan hartu 
eta kontatu ez diren gertakariak ikertu eta agerian jartzen 
laguntzeko.  

https://txingudionline.com/2023ko-herri-bazkariaren-giroa-eta-elkarrizketak/
https://www.bettigotti.eus/
https://irunero.eus/2024ko-koadrilen-egunak-berrikuntzak-ondo-pasatzeko-gogoekin-uztartuko-ditu-beste-urte-batez/
https://irunero.eus/oiasso-museoko-emakume-arkeologoak-gipuzkoan-erakusketa-ezagutzeko-bisita-gidatuak-antolatu-dira/ 
https://irunero.eus/ficab-jaialdiaren-24-edizioa-berrikuntzekin-dator/
https://irunero.eus/schlieman-en-benetako-aurkikuntza/

ETA ZURI, ZER DA SANMARTZIALETATIK 
GEHIEN GUSTATZEN ZAIZUNA?

Ekainaren hasierarekin batera irundarrak beste urte batez Irungo jaiez gozatzeko 
prestatzen dira. Irungo jaiak bizitzeko moduak askotarikoak dira, alardeaz gainera, 

hirian askotariko ekintzak antolatzen direlako ekaineko azken egunetan zehar. 
Horregatik, kaleko jendeari galdetu diogu zein den San Pedro eta San Martzial jaietan 

gehien gozatzen duten unea. 

Jose Antonio Tellechea: 

Felix Bravo:

Niri Irungo jaietan gehien gustatzen zaidana Dianaren 
unea da. Oso une zirraragarria dela iruditzen zait. 
Gainera, musika oso polita da. Plazan sortzen den giroa 
oso berezia da. Hala ere, ez dut zuzenean han bertan 
ikusten urtero.

Pedro Hernández:

Nik Alardealdiaren antolaketan parte hartzen dut, eta 
egun horretan goizeko 8:00etatik arratsaldeko 14:00ak 
arte oso lanpetuta egoten gara. Hori da alardean 
laguntzeko dudan modua. Gainera, Belaskoenea 
konpainiako kide ere banaiz. Entseguekin hasi gara 
dagoeneko eta aurtengo kantinera ere aukeratu dugu; 
beraz, esan dezakegu jada jaietan gaudela.

Luzelen Gomes: 

Oro har dena gustatzen zaidala esango nuke. Gogoko 
dut hainbeste jende kalean ikustea, baita alardea 
ere, oso polita baita ikusteko. Normalean, udako jaiak 
asko gustatzen zaizkit, bai hemengoak bai beste herri 
batzuetakoak. Irunen kasuan, Sanmartzialen barruan, 
asko gustatzen zait kanoiek eztanda egiten dutenean, 
asko gustatzen zait egiten duten soinua

Ainhoa Martínez: 

Asko gozatzen dut Diana ikusten. Baina egia da asko 
gustatzen zaidala alardea Kale Nagusitik lagunekin 
nola pasatzen den ikustea, eta urtero ikusten dugu han. 
Oso une polita da, nahiz eta ia amaiera den; horregatik, 
goizean gozatzea ere polita dela uste dut. Familiarekin 
egun horretaz gozatzea ere gustatzen zait. 

Eneko Tabar:

Egia esan, asko dira gustuko ditudan 
uneak. Adibidez, San Martzial eguna 
oso une polita da. Baina, beste alde 
batetik, Herri Bazkariaren eguna ere 
oso interesgarria iruditzen zait, izan 
ere, luzaroan ikusi ez dituzun Irungo 
koadrilekin bat egiten duzulako eta 
denok batera oso ondo pasatzen 
dugulako. Oso dibertigarria da 
Ficobara denok batera jaistea, baita 
Goitiberen jaitsieran parte hartzea 
ere. Egia esan, oso egun polita da 
guztiontzat.

Iker Salcedo:

Bada, historikoki alardeak irudikatzen duenaz gain, hau 
da, 1522ko bataila, niri gehien gustatzen zaidana Irungo 
jaietan egun horietan guztietan sortzen den giroa da. 
Alardeaz haratago, aurreko egunetan arnasten den 
giroa gustatzen zait. Ez nuke une jakin bat aukeratzen 
jakingo, baizik eta jai giroa orokorrean.

Leire Martiarena:

Irungo jaietatik gehien gustatzen zaidan eguna Herri 
Bazkariarena da. Oso ondo pasatzen duzulako. Koadrila 
giroan ospatzen den eguna da eta oso une politak 
izaten dira, beraz, asko gustatzen zait

June Morales: 

Niri gehien gustatzen zaidana gaueko 
jai giroa da; izan ere, jaietan kontzertu 
eta emanaldi asko izaten dira gauez, 
eta asko gozatzen dut. Oso ondo 
pasatzen duzu lagunekin. Alardeari 
dagokionez, ni aurten San Miguel 
konpainian aterako naiz lagunekin 
desfilatzen.

María López: 

Gehien gustatzen zaidana 
entseguetako egunak lagunekin 
batera gozatzea da. Egun horietan 
hiriko giroa oso ona da eta oso ondo 
pasatzen dugu. Gainera, Irungo 
jaietan barrutik parte hartzeko 
aukera izatea oso garrantzitsua da 
niretzat, ez bakarrik zain edo begira, 
eta aukera hori izanda nik oso ondo 
pasatzen dut.

Sanmartzialak bere osotasunean gustatzen zaizkidala esango nuke, horietan parte hartzen duen 
jende onagatik. Gustatzen zait ezeri beldurrik ez izatea eta hirian seguru sentitzea. Diana goizeko 
6:00etan entzutea oso polita da. Uste dut oso une hunkigarria dela, eta jendeak bihotzarekin bizi 
duela, eta horregatik urtero joaten naiz hura ikustera. Oraindik ez dut inoiz desfilatu, baina beti 
saiatzen dira ni animatzen konpainiaren batean desfilatzeko.

Sofía Murgia:

Nik uste dut Irungo jaiak osatzen 
dituzten egun guztiak politak direla 
eta sortzen den giroa nabarmenduko 
nuke. Hortik entzun daitekeenaren 
kontra, Irunen oso giro ona dagoela 
uste dut. Azkenaldian ez dut 
hainbeste parte hartzen, festetan 
lan egin behar dudalako, baina beti 
gustatu izan zait alardea Kontrakale 
kalean ikustea, izkinan bertan edo 
beherago.

https://www.irun.org/eu/informazioa-gaika/sanmartzialak
https://txingudionline.com/irungo-ii-goitibera-sari-nagusia/
https://txingudionline.com/antxon-jauregi-vidal-cantinera-de-la-compania-san-miguel-del-alarde-publico-2023/
https://txingudionline.com/antxon-jauregi-vidal-cantinera-de-la-compania-san-miguel-del-alarde-publico-2023/
https://txingudionline.com/diana-banda-y-tamborrada-2023/

Txomin Eskarmendi Ezkerra, Alarde Publikoko Hatxeroen kaboa: 

“BETI IZAN DUT JAKIN-MINA 
ARRANKADA LEKU HORRETATIK 

NOLA BIZI DAITEKEEN JAKITEKO”
Txomin Eskarmendi Ezkerrak 20 urte egin ditu alardean hatxeroen eskuadraren 

barnean desfilatzen. Aurten ordea, orain arte ezagutu gabeko posizio batetik biziko 
du, Alarde Publikoko hatxeroen kabo berria baita. Ilusioz espero du Arrankadaren 
unea, urduritasunak jaiaz gozatzen utziko diolakoan. Txomin Eskarmendik 2024ko 

Sanmartzialak nolakoak izatea espero duen azaldu digu. 

Nolakoak izango dira aurtengo Sanmartzialak?
Printzipioz sekulako ilusioarekin biziko ditut. Ez dakit zehazki 
nolakoak izango diren, baina argi daukat ilusio handiarekin 
biziko ditudala. Ahalik eta gehien disfrutatzen saiatuko naiz, ez 
dakit lortuko dudan, baina nire asmoa hori da. 

Nola iritsi da ardura hau zure eskuetara?
Normalean norbait aurkezten da eta gero bozketa egiten da. 
Hala ere, beste urte batzuetan aklamazioz ere atera izan da 
jendea. Nire kasuan, oraingoan bigarren edo hirugarren aldiz 
aurkeztu naiz eta, agian insistentziarengatik izan da, baina 
oraingoan aukeratu egin naute. Egia esateko, ez zen inor 
gehiago aurkeztu, beraz, ez zuten aukera handirik ere.  

Zergatik erabaki zenuen zure burua hatxeroen kabo izateko 
aurkeztea?
Urte asko daramatzat alardean hatxero moduan desfilatzen, ia 
20 urte. Egia da protagonismoa ez zaidala gehiegi gustatzen, 
baina beti izan dut jakin-mina arrankada leku horretatik nola 
bizi daitekeen jakiteko. Hatxeroen kasuan, alardearen ibilbidean 
baditu oso bereziak diren pare bat momentu eta horiengatik 
erabaki nuen nire burua kargurako eskaintzea. Gainera, jendeak 
ere animatzen ninduen, hainbeste urteren ostean jende asko 
ezagutzen zoaz eta familia bat bihurtzen gara. Uste dut ibilbide 
bat izan dela. 

Beti hatxeroen artean desfilatu izan duzu alardean?
Bai, beti hatxeroa izan naiz, duela 20 urte desfilatzen hasi 
nintzenetik. Lehenengo kaboa Iñaki Orosolo izan zen, berarekin 
urte pare bat egin nituen. Gero Rosario, Mikel Elizondo, Jokin 
Otaegi eta azkenik Eli Rekarte. Beraz, horien atzetik ibili izan 
naiz beti. 

Zeintzuk dira hatxeroen kaboaren betekizunak?
Azkenean, denetarik egitea dagokizu. Afariak edo bilerak 
antolatzea, izen-emateak kudeatzea, baita beteranoak ere eta 
bestelako gauzak antolatzea ere. Horretaz gain, alardearen 
egunean hatxeroen eskuadra antolatzea eta kokatzea eta 
ibilbidean zehar bestelako gauzak kontrolatzea ere. Arrankadan 

zain egoteko unea berezia da 
hatxero batentzat, eta beraz, 
imajinatzen dut kaboarentzat 
are bereziagoa izango dela. 
Bestetik, San Juan plazan 
Teiroarekin egiten diren 
mugimenduetan adi ibili 

beharra dago. Orain arte festan lasai ibiltzen nintzen eta orain 
adi egon beharko naiz. 

Erraza suertatzen ari al zaizu egiteko berrietara egokitzea?
Bai. Nirekin batera, Ainhoa Maritxalar idazkaritza zereginez 
arduratzen da. Hau da, posta elektronikoa berak kudeatzen du 
eta beste hainbat gauzez arduratzen da. Gainera, bi edo hiru urte 
egin zituen aurreko kaboarekin, beraz, berak nik baino hobeto 
ezagutzen ditu zeintzuk diren eginbeharrak. Ni orain ikasten 
ari naiz, eta beraz, laguntza hori oso ondo datorkit. Kontrakoa 
dirudien arren, ekainaren 30ean ez zara hor erdian jartzen bat-
batean, hortaz, pixkanaka ikasteko aukera dut. Beraz, eguna 
iristen denerako kaboagoa izango naizela esango nuke. 

Jaiak izanda, erraza izango al zaizu urduritasunak 
kontrolatzea?
Nik uste urduri ibiliko naizela. Gauza da ea nola kudeatuko 

ditudan urduritasun horiek. Baina, pixkanaka noa. Bestalde, 
agintarien batzordeko eta alardeko batzordeko bilerak izango 
ditugu eta gutxika jendea ezagutzen zoaz, orain arte bistaz 
bakarrik ezagutzen zenuen jendea. Kanpotik ikusita gauzak 
beste era batera ikusten dira; baina, barnean dagoen jendea 
ezagutzeak konfiantza ematen dizu.  

Alardearen buruan bakarrik joan arren, atzean izango 
dituzunen babesa sentituko duzula iruditzen zaizu?
Hori da, asmoa hori da. Lehen ilara horretan konfiantzako 
jendea eta baita esperientzia duen jendea jartzea. Zer egin behar 
duzun argi duzu, baina urduritasuna dela eta despisteak gerta 
daitezke. Dena den, kontuan 
izan behar da jai bat dela eta 
erlatibizatu egin behar dela. 
Hatxeroen babesean ederki 
zoaz, baina halako batean  
aurrean bakarrik zoazela 
biratu eta San Martzial aldapa 

“Kanpotik ikusita 
gauzak beste era batera 

ikusten dira; baina, 
barnean dagoen jendea 
ezagutzeak konfiantza 

ematen dizu”

“Hatxeroen babesean 
ederki zoaz, baina halako 
batean aurrean bakarrik 
zoazela biratu eta San 
Martzial aldapa guztia 
zuretzat izateak berezia 
izan behar du”

guztia zuretzat izateak berezia izan behar du. Pentsatu nahi dut 
esperientzia ona izango dela. 

Hatxeroen eskuadrak ere egiten al ditu entseguak?
Bai, nahiz eta jendaurrean egin ez, hatxeroek ere entseatzen 
dugu. Kurbak zuzen eman ahal izateko, militar moduan, horiek 
hartzen ikasi behar da. Egun batean Danborradarekin entseatzen 
dugu, baina ez kalean; Dunboa ikastetxearen jolaslekuan. Beraz, 
gureak ez dira beste konpainien kaleko entseguak bezalakoak. 
Entseguak ekainaren 1ean, 8an, 15ean, 22an eta agian 29an ere 
egingo ditugu, jendearen eta nola ateratzen denaren arabera. 
Urtero 10 bat kide berri sartzen dira eta horiei ikasteko denbora 
eman behar zaie. Aurten 10 hautagai genituen 3 postu betetzeko, 
beraz, zozketaz aukeratu genituen eta hatxeroen eskuadra jada 
osatua dugu. 

San Martzial egunari begira, ba al dago ilusio bereziarekin 
espero duzun unerik? 
Urtero goizeko 8:00etan geratzen gara EKT elkartean gosaltzeko 
eta hori eguna ondo hasteko momentua izaten da beti. Jendea 
agurtzeko eta kokatzen joateko unea izaten da eta kabo bezala 
momentu horrek asko lagunduko didala uste dut. Bestetik, beti 
buruan dudan unea Arrankadarena da. Pentsatzen dut hori 
izango dela zailena, gero gainontzekoak bata bestearen atzetik 
etorriko dira, lasterketa batean bezala. Beraz, uste dut eguneko 
lehenengo uneak izango direla politenak eta pozik handiena 
sufriaraziko didatenak. Arratsaldeko Arrankada beste era batera 
egiten da, bazkaldu ondoren jada gorputza egokitua duzulako, 
nahiz eta aurten ez dudan trago gehiegirik hartuko, adi ibili 
behar dut eta. 

Zer eskatzen diezu 2024ko Sanmartzialei?
Beti bezala, denek ondo pasatzea. Parekidetasunaren 
aldetik aurrera egiten jarraitzea gustatuko litzaidake, beste 
pentsamolde bat duen jendearekin ondo eramanez. Beraz, denek 

elkarrekin ondo pasatzea 
nahiko nuke, iskanbilarik 
gabe, Irungo jende guztiak 
elkarrekin jaiez disfrutatzeko 
aukera izan dezan. 

“Nahiz eta jendaurrean 
egin ez, hatxeroek ere 

entseatzen dugu”

Argazkia: Txomin Eskarmendi hatxeroen eskuadrarekin Junkal 
elizara jaisten, lehenengo ilaran ezkerretik lehenengoa. ↓

Argazkia: Txomin Eskarmendi hatxeroen eskuadrako lehen 
lerroan, ezkerretik lehenengoa. ↓

↑ Argazkia: Estudio Gover. 

https://www.alardepublico.org/eu/home.php
https://irunero.eus/2023ko-alarde-publikoa-argazkietan/
https://irunero.eus/2022an-alarde-publikoak-hiru-gidari-berri-izango-ditu/
https://txingudionline.com/alarde-publico-de-irun-2023/

ASIER ETXEPARE ALARDE 
TRADIZIONALEKO JENERAL KARGUAN 

ESTREINATUKO DA AURTEN
Asier Etxepare Izak inoiz ez bezala biziko ditu 2024ko Sanmartzialak. Alarde Tradizionaleko 
buru izendatua izan ostean, aurtengo alardean jeneral kargua betetzea egokitu zaio. Dena 
den, ardurak gozamenarekin bateratzeko gai izango dela uste du. Asier Etxeparek Alarde 

Tradizionaleko jeneral izateko prestaketa guztiak martxan dituela azaldu du.  

2023ko urriaren 31n izendatu zintuzten Alarde Tradizionaleko 
jeneral. Egokitutako kargua barneratzeko denbora nahikoa 
izan duzu jada?
Denbora nahikoa bai, baina pixkanaka noa. Izan ere, tartean egin 
beharreko gauza asko daude. Zer egin behar dudan badakidan 
arren, uste dut oraindik ez dudala nire burua imajinatzen kargu 
hori betetzen. Baina San Pedro eta San Martzial egunak iristen 
hasten diren heinean, uste dut orduan jada bai kontzienteagoa 
izango naizela. 

Izendatua izan aurretik, imajinatu al zenuen inoiz zure burua 
jeneral moduan?
Ez, inoiz ez. Inondik inora ere.

Honaino iritsi arte zein izan da alardearen barnean egin duzun 
ibilbidea?
Gaztetxoa nintzenean hasi nintzen alardean desfilatzen. 
1989an nire lehengusina kantinera atera zen. Goizean ez nuen 
desfilatu, baina bazkarian lehengusu pare bat berotu egin ginen 
eta aitonaren etxean eskopeta batzuk lortu genituen. Hori izan 
zen desfilatu nuen lehen urtea, Santiagon. Gero redoblearekin 
desfilatu nuen. Mikel Agesta kapitainak urte batez arazo bat 
izan zuen eta alferez izendatu ninduen. Edorta Uruñuelaren 
agintaldian berriz, tenientea izan nintzen hiru urtez. 

Satur Ibargoyen jeneralak Infanteriako Laguntzaile izendatu 
ninduen eta Iñaki Arruabarrenarekin kargu berean jarraitu nuen. 
Paco Carrillo jeneralak Komandante izateko aukera eman zidan. 
2020an etxean arazo larri bat izan genuen etxeko txikiarekin eta 
zalditik jaistea erabaki nuen. Beraz, bi urtez Santiagon eskopeta 
bezala desfilatu dut. Eta urrian, denok dakizuen bezala, jenerala 
izateko aukeratu ninduten. 

Ardura handia denez, urduritasun berezirik eragiten dizu?
San Pedro Eta San Martzial Egunek ez didate hainbesteko 
urduritasunik sortzen. Bai ordea urtean zehar egiteko dagoen 
lan mordoak eta egin beharreko gestio guztiek. Horretaz gain, 
Agintarien Batzordea eta Alardearen Batzordea gestionatzea 
zaila da. Hemendik eskerrak eman nahi dizkiot Rubén Fraileri, 
Komandante bezala lan bikaina egiten ari da eta. Era berean, 
gainontzeko laguntzaileen lana eskertu nahiko nuke, beraien 
laguntza ezinbestekoa baita. 

Ekaina hurbildu ahala, 
eginbeharren zerrenda asko 
luzatu da?
Lan karga handiena azarotik 
aurrera izan genuen, aurten 
eskopeten asuntoarekin lan 

pilo bat egin behar izan dugulako. Orain kapitainei tokatzen 
zaie orain arte egindako lan hori borobiltzea, baina dena oso 
bideratua dago jada, gaur egun oraindik egin beharreko gauzak 
badauden arren, baina ez dute hainbesteko garrantzirik. 

Zaldi gainean ibiliko zaren lehen urtea izango ez denez, 
lasaitasuna ematen dizu horrek?
Nire zaldia kendu nuen arren, zaldian ibiltzen eta klaseak 
ematen jarraitu dut. Beraz, horrek ez nau gehiegi kezkatzen. 
Oraindik ez dakit ezta zein zaldi aterako dudan, baina ez nago 
urduri. 

Zeregin guztien erdian, 
nola doaz jeneral izateko 
prestaketa lanak?
Jeneral jantzia oraindik ez 
dut guztiz amaitua, azken 
xehetasunak falta zaizkio, baina jada martxan dago. Dagoeneko 
hainbat jantzi froga egin ditut, azken gauzatxoak amaitzea 
baino ez da geratzen, beraz, laster jaso ahal izatea espero dut. 
Bikornioa ere martxan dago. Maiatzerako prest izan behar dut, 
hortaz, dagoeneko maiatzean gaudenez,  hemendik gutxira jaso 
ahal izatea espero dut. 

Aurretik dituzun momentu berezien artean, San Pedro eguna 
nola imajinatzen duzu?
Beste urteekin alderatuta, aurtengo San Pedro eguna oso 
desberdina izango da. Uste dut San Pedro eguna Irunen oso egun 
polita dela. Eguna goiz hasten da, munizioaren eta banderatxoen 
banaketarekin. Gero, Meza Nagusira joaten gara eta Zalditeriako 
kideekin hamaiketakoa egiteko ohitura dugu. Horren ostean, 
etxera korrika joan eta janzteko momentua iritsiko da. Uste 
dut laguntzaileak etxera nire bila etortzen direnean oso une 
polita izango dela. San Pedro eguna oso berezia iruditu zait beti 
eta urtero hala bizitzen dut. Urtero bada leku edo pertsonaren 
bat hunkitzen zaituena. Noski, nik ere badut niretzat lekurik 
kuttunena dena, Santiago. Beraz, aurten momentu hori iristen 
denean, imajinatzen dut hori oso une zirraragarria izango dela. 
Nik uste kostako zaidala nire konpainia izan denari, Santiagori, 
banderatxoa jartzea. 

San Martzial egunean pentsatuz, badago ilusio bereziz espero 
duzun beste momenturik?
San Pedro eguna bezala, badira urtero bereziak diren momentu 
asko. Adibidez, goizean Joloarekin elizara jaistea, kanpaiek 
jotzen duten bitartean, oso momentu ederra da. Gainera, hor 
egongo diren lagun batzuk ditut eta polita izango da, noski. 
Bestetik, San Martzial mendian botoa berritzeko unean ere beti 
hunkitu izan naiz. Azkenean eguneko momentu jakin horretan 
pertsona asko etortzen zaizkit burura, eta beraz, hori ere oso 
momentu berezia da. Noski, familia ikusten dudanean, batez ere 
emaztea eta alabak, ederra izango da. 

“Baina San Pedro eta San 
Martzial egunak iristen 

hasten diren heinean, 
uste dut orduan jada bai 

kontzienteagoa izango 
naizela”

↓ Argazkia: Asier Etxepare Infanteriako Komandante lanetan. 
Iturria: Alarde Tradizionala. 

San Martzial eguna amaitu arren, egitekoak ez dira hor 
amaitzen. 2024ko alardearen balantzea egiteko unea izango 
da, ezta?
Bai, behin alardea amaituta, urtero balorazio bilera bat egiten 
da. Akatsik izan ote den eta zergatik gertatu diren aztertzen da 
bilkura horretan, hobetu daitezkeen gauzak hobetzen saiatzeko. 
Niri dagokidanez, ikusiko dugu ea nolako papera bete dudan. 
Autokritika egin behar bada, egingo dut; bai, noski. 

Ardura guztien erdian jaiez disfrutatzea lortuko duzula uste 
duzu?
Nik uste dut baietz. Gauza asko dira egin beharrekoak, bai, baina 
baita politak ere, eta nik uste lortuko dudala ondo pasatzea. 

Zer eskatzen diezu 2024ko Sanmartzialei?
Eguraldi ona. Baina, batez 
ere, herriak gozatzea eta 
dena ondo joan dadila, lasai 
ederrean eta arazorik gabe. 

“Nik uste kostako 
zaidala nire konpainia 
izan denari, Santiagori, 
banderatxoa jartzea”

“San Pedro eguna 
bezala, badira urtero 

bereziak diren momentu 
asko”

↓ Argazkia: Asier Etxepare aurreko Jeneralaren eskutik Aginte 
Makila jaso ostean. Iturria: Alarde Tradizionala.

↑ Argazkia: Estudio Gover.

https://www.alardedeirun.com/
https://irunero.eus/paco-carrillo-alarde-tradizionaleko-jenerala-erabaki-zaila-izan-da-eta-azken-momentura-arte-itxaro-dugu-alardea-antolatzeko-aukerarik-genuen-aztertzeko/
https://txingudionline.com/revista-de-armas-2023-completa-san-marcial/
https://irunero.eus/2023-alarde-tradizionala-argazkietan/
https://irunero.eus/2023-alarde-tradizionala-argazkietan/

Sagrario Arrizabalaga, artxibozaina: 

“JAIEN BIRSORKUNTZA 
HISTORIKORAKO DOKUMENTAZIOA 

FUNTSEZKOA DA”
Irungo Artxiboa da hiriaren historian eta iraganean arakatzeko leku aproposenetakoa. 

Ia kontaezinak dira bertan bildutako artxibo, dokumentu historiko, argazki eta balio 
handiko bestelako edukiak. Sagrario Arrizabalaga Marín da, Sagra izenez ezaguna 
dena, tentu handiz zaintzen dituena, horiek duten balioaren jakitun baita. Irungo 

artxiboan denbora luzez lan egin izanari esker, ondo ezagutu ahal izan ditu bertan 
gordetzen diren altxorrak; bereziki, Irungo jaiekin nolabaiteko lotura dutenak. 

https://www.irun.org/archivo/contacto.asp?id_idioma=2

Sagrario Arrizabalagak azaldu duenez, “asko dira Irungo jaiekin 
lotutako bitxikeria historikoak; batez ere, zaharrenak eta 
ezezagunenak”. Izan ere, artxibozainak azaldu duenez, “Irungo 
jaiak alardeaz haratago doaz”. Sagrak aipatu duenez, hiriko jai 
nagusiak aspaldidanik ospatzen dira, San Juan Egunean hasita 
eta San Pedro eta San Martzial egunak batez ere. Hala ere, 
artxibozainak azpimarratu duenez, ez da ahaztu behar Irungo 
zaindariaren jaiak ekainean ez, irailean ospatzen direla. “Gogora 
dezagun San Martzial ez dela Irungo patroia, hiriko zaindaria 
Junkaleko Ama Birjina baita”, adierazi du Sagrak. Artxibozainak 
azaldu duenez, denborak aurrera egin ahala, batez ere XIX. 
mendearen amaieran, hiriko zaindaria bigarren maila batean 
geratu zen; agian, data horietan ospatzen den Hondarribiko 
jaiari protagonismo handiagoa ematen zaiolako. 

Jaietako programak
“Jaien birsorkuntza historikorako dokumentazioa funtsezkoa 
da”, adierazi du Sagra Arrizabalagak. Artxibozainak azaldu du 
pandemia garaian jaien jatorriarekiko interesa areagotu egin 

zela. “Egoera aprobetxatuz, 
Irungo Udalak erakusketa 
bat antolatu zuen Amaia 
KZn, herritarrak elementu 
ezezagunetara hurbiltzeko”, 
azaldu du Sagrario 

Arrizabalagak. Gurutz Albisuk komisariatutako erakusketan, 
artxiboan gordetzen diren Irungo jaietako programak eta 
kartelak erakutsi ziren, ordura arte askorentzat ezezagunak 
zirenak, udal webgunean kontsultatu daitezkeen arren. 

Sagrario Arrizabalagak azaldu duenez, Irungo Artxiboan 
gordetzen den jaietako programarik zaharrena 1906koa da. 
“Programa aski aseptikoa da, ia irudirik gabekoa”, azaldu 
du artxibozainak. Programa ofizialez gain, garaiko prentsak 
ere eman ohi zuen jaien berri. Esaterako, 1909ko “El eco de 
Irún” argitalpenean jaiak osatzen dituzten elementu guztien 
berreraikuntza historikoa egiten da, garai hartan oso ohikoa zena. 

1912ko jaien egitarauan berriz, zezenketak aipatzen dira. 
“Irungo zezen plaza Mendibil inguruan egon zen”, azaldu 
du Sagrak. Zehazki, 1910eko ekainaren 29an inauguratu zen 
eta plaza martxan egon zen bitartean, zezenek hiriko festa 
nagusietan protagonismo handia izan zuten, jaietako programek 
erakusten dutenez. XX. mendeko egitarauetan aurrera eginez, 
pixkanaka jaietako programara bestelako ekitaldiak batzen dira, 
adibidez, kirol txapelketak. “Futbolak oso ibilbide garrantzitsua 
izan du Irunen eta aspalditik jaietan hainbat kirol txapelketa 
antolatzen dira”, nabarmendu du Sagrak. Bestalde, kirol eta 
kultura ekitaldiez gain, alardea bera eta inguruko elementuak 
jaien ardatz nagusia izatera pasa ziren. 

Fototeka
Fototekan berriz, Sagra 
Arrizabalagak azaldu duenez, 
oso argazki zaharrak daude, 
horietako batzuk ia datatzen 

Sagrario Arrizabalaga Marín
Sagrario Arrizabalaga Marín, “Sagra”, Irunen jaio 

zen 1966an. Historian lizentziatua da Deustuko 
Unibertsitatean. Gaur egun Irungo Udal Artxiboko 

arduraduna da. 1992an hasi zen bertan lanean, 
aurretik beste udal eta probintzietako artxiboetan 

lan egin ondoren. Sagrak hainbat liburu argitaratu 
ditu: “Festejos de toros en Irún, siglos XVI-XX”, 

“Estudio histórico sobre la producción de vino en 
Gipuzkoa”, “El mayorazgo de Oña” eta “Alarde de 

San Marcial: origen y evolución”. Horretaz gain, 
prentsan hainbat artikulu eta beste argitalpen 

berezi batzuk ere idatzi ditu.

“Asko dira Irungo jaiekin 
lotutako bitxikeria 
historikoak; batez 

ere, zaharrenak eta 
ezezagunenak”

“Fototekaren barruan 
oso irudi bereziak aurki 
daitezke”

Argazkia:1906. urteko San Martzial jaietako 
programa. Iturria: Irungo Artxiboa. ↓

https://www.irun.org/archivo/fototeca.asp

ezinak. “Fototekaren barruan oso irudi bereziak aurki daitezke”, 
gaineratu du Sagrak. Artxibozainak azaldu duenez, argazki 
zaharrenak kontsultatzeko artxiboaren bilatzailean “alardea” 
eta “argazki zaharra” hitzak idatzi behar dira. Argazkiez gain, 
Irungo Artxiboan dohaintzan jasotako gauza bitxien artean, 
Matias Guilló argazkilariak, bere fototeka guztiarekin batera, 
zenbait argazki kamera zahar oparitu zituen. “Kamera horiek 
guztiek kantineren eta Irungo jaien milaka argazki aterako 
zituzten” azaldu du artxibozainak. Kamera horietako baten 
jabea Foto Cruz izan zen. Irungo Artxiboak bere ekoizpen 
fotografiko guztia erosi zion argazkilari irundarrari, gaur 
egungo fototekaren ernamuina dena, 70.000 argazkiz osatua. 

Kartelak 
Artxiboan gordetzen den jaietako kartel zaharrena 1961. urtekoa 
da. “Hala ere, badakigu data horren aurretik ere egin zirela 
jaietako kartelak”, adierazi du Sagra Arrizabalagak. “Gordetzen 
diren jaietako kartel zaharrenak tamaina oso handikoak dira”, 
aipatu du Sagrak. Sagra Arrizabalagak aipatu duenez, orain dela 
urte gutxi lortu zuten 1961eko kartela: “Gurutz Albisuk salgai 
aurkitu zuen Amaia KZn egin zen erakusketa antolatzen zebilela 
eta kartela erostea erabaki zen”. Artxiboko arduradunak azaldu 
duenez, jaietako kartelen bidez oso ondo ikusi daiteke urteetan 
zehar gustuak nola aldatzen joan diren. “Adibidez, 70eko 
hamarkadan argazkiak asko erabiltzen ziren jaietako kartelak 
egiteko”, aipatu du Arrizabalagak.

Artxiboan kartel bakoitzaren 3 ale gordetzen dira modu 
iraunkorrean, baten bat erakusketaren baterako eska dezaketela 
kontuan hartuta. Hala ere, kultura sailetik ale gehiago bidali 
ohi dizkiete. “Azken boladan modan jarri da kantinerek beren 
jaiotze urteko jaietako kartelak edo programak eskatzea, euren 
etxeak, etxeko atariak edo lokalak apaintzeko”, azaldu du 
artxibozainak. Beraz, kartelak soberan dauden bitartean, Irungo 
Artxiboak kartelak banatzen jarraitzen du. 

Bestelako dokumentuak
Argazki, kartel eta jaietako 
programez haratago, 
jaien bilakaera erakusten 

duten beste dokumentu batzuk ere gordetzen dira. Adibidez, 
artxiboan jantziak egiteaz arduratzen ziren jostunen kontuak, 
erositako oihal eta hariak islatzen dituztenak. “Hori dela eta, 
hasiera batean Irunen ere kantineren jantziak koloretakoak 
zirela ondorioztatzen da, oraindik Hondarribiko alardean 
mantentzen den zerbait”, azaldu du Sagrariok. Irunen kasuan, 
XX. mendearen hasieran galdu zen ohitura hori , zalditeria eta 
artilleria izan ezik, gainerako kantineren jaka beltza baita.

Artxibozainak adierazi duenez, adibidez, udal aktak funtsezko 
informazio iturria dira, bertan jasotzen baitira udalaren 
erabaki guztiak. Kontserbatzen diren lehen udal aktak 1640. 
urte ingurukoak dira. Sagrario Arrizabalagak azaldu duenez, 
“1638an frantsesak hirian sartu ziren eta horren ostean aurretik 
gordetzen ziren akta guztiak desagertu ziren”. Hala ere, 
artxibozainak adierazi du beste dokumentu serie edo espediente 
mota batzuetan material zaharragoak kontserbatzen direla, 
baita XV. mendearen amaierakoak ere.

Bestetik, abeltzaintzako lehiaketetako deialdiak, oinarriak eta 
sarituen zerrendak ere gordetzen dira. Lehiaketa horiek urtero 
antolatzen ziren, aldundiak diruz lagunduta. Horrekin batera, 
Irungo Artxiboak jaietan egiten ziren kontzertuak eta banda 
programazioak ere gordetzen ditu, zaharrenak eskuz idatziak. 
“Udala asko inplikatzen zen jaietako egitaraua osatzen zuten 
ekintza guztiak antolatzen”, gaineratu du Sagra Arrizabalagak, 
garai hartan alardearen antolaketa ere finantzatzen baitzuen. 
Dena den,  “garai hartan ere urtero antolatzen zen jai batzorde 
bat”. Are gehiago, musika enpresek jaietarako kontzertuak 
kontratatzeko udaletxera bidaltzen zituzten panfletoak ere 
gordetzen dira. Horietan artista ospetsuen proposamenak ikus 
daitezke, hala nola Julio Iglesias, Rocio Durcal, Sara Montiel edo 
Formula V.

Paperetik haratago
Jantziak aipatuta, Irungo Artxiboan, paperez gain, Artilleriako 
bi kantinera jantzi ere gordetzen dituzte. Artxibozainak 

azaldu duenez, “duela urte 
gutxi Artilleriako bateriak 
erakusketa bat antolatu zuen 
Palmera Monteron eta bertan 
erakutsi ziren jantzietako 
batzuk eman zizkiguten”. 
Jantzi horietako bat Lula 
Returertok egina da, eta oso 
ondo islatzen du Artilleriako 

kantineren jantzia nolakoa zen zaldi gainean desfilatu aurretik. 
“Artilleriako kantinerek gurdi batean eserita desfilatzen zuten”, 
gaineratu du Sagrak. Garai hartan jantzia beste kantinera 
batzuena bezalakoa zen, baina kolore urdin eta granatean. 
Beste jantzia Lourdes Amunarriz 1976ko kantinerak dohaintzan 
emandakoa da. “Bigarren jantzi hau ia osorik dago, botak eta 
eskularruak izan ezik”, azaldu du Sagrarioak, nabarmenduz 
jantzi hori udal ondarearen parte dela.

Artxiboan dohaintzan jasotako gauzen artean, 1910ean Irungo 
zezen plazaren inaugurazioa zela eta egin zen zezenketaren 
kartela dago. “Tamaina handiko kartela da eta horregatik dugu 
bertan jarrita, plazako portadan jartzen zen karteletako bat 
zelako”. Artxibozainak azaldu duenez, horrelako inpresioak 
egiteko erabiltzen zen paperaren kalitatea, kartelak edo 
programak bezala, ez zen oso ona, erabilera efimeroa izango 
zutela uste baitzen. Beraz, kontserbatzeko zailak diren 
elementuak dira. 

Apalen artean, aurreko San Juan Harria ere badago, haizete 
batek lurrera bota ondoren konpondu zutena. “San Juan 
Harria zaharberritzean konturatu ziren ez zela zutabea bezala 
harrizkoa, kaolinezkoa baizik”, azaldu du artxibozainak. Hain 
zuzen ere, Parisen enkarguz egina izan zen 1850ean, alkatearen 
eskariz zaharkituta zegoen irudia ordezkatzeko. 

Irungo Artxiboan gordetzen den materiala behar bezala 
kontserbatzen dela ziurtatzeko kontserbazio baldintzak 
asko zaintzen dituzte. Esaterako, funts historikoa armairu 
gurpildunetan gordetzen da, beharraren arabera apalategiak 

“Hala ere, badakigu data 
horren aurretik ere egin 
zirela jaietako kartelak”

“Hori dela eta, hasiera 
batean Irunen ere 

kantineren jantziak 
koloretakoak zirela 
ondorioztatzen da, 

oraindik Hondarribiko 
alardean mantentzen 

den zerbait”

elkartu edo banatzeko aukera 
ematen dutenak. Jaietako 
kartelak berriz, tiradera 
zabal batean gordetzen 
dira, horien kontserbazio 
egokia bermatzeko. Gainera, 
wifiaren bidez uneoro artxiboaren tenperatura eta hezetasuna 
kontrolatzeko enpresa bat kontratatuta dute, beti egokia izan 
dadin. Era berean, hezegailu industrial bat eta klimatizazioa ere 
baditu, zonaldeka banatutako suteak itzaltzeko sistema batez 
gain.

Sagra Arrizabalagak artxiboan gordetzen den materiala 
kontsultatzera animatu ditu irundarrak, bertara hurbilduz edo 
webgunean eskuragarri dauden gauzetan arakatuz. Horretaz 
gain, artxibozainak Irungo Artxiboari ekarpenak egiteko aukera 
dagoela gogoratu du, hau da, argazki zaharrak edo bestelako 
dokumentuak emateko aukera. “Askotan garrantzitsuena ez 
da erretratatutako pertsona, atzean ikus daitekeen edo historia 
berreraikitzen lagun dezakeen zerbait baizik”, adierazi du 
Sagrak. Hala ere, den-denak ez duela balio adierazi du. Benetan 
garrantzitsua da orain arte bildutako guztia ez galtzea eta funts 
historiko hori pixkanaka handitzen jarraitzea, historiaren 
lekukoa zintzo eta ondo gordetzeko. 

“San Juan Harria 
zaharberritzean 
konturatu ziren ez zela 
zutabea bezala harrizkoa, 
kaolinezkoa baizik”

↑ Argazkia: Bidasoa Konpainia San Juan plazara sartzen. Vicente 
Echeverriak Irungo bandera darama eta, bigarren planoan, 
Kale Nagusia ikus daiteke (Gerra Zibilaren aurrekoa da). 
Matias Guillok dohaintzan emandako argazkia. (Iturria: Irungo 
Artxiboa. Erref.: 61379).

https://irunero.eus/fernando-vergara-estudio-goverreko-argazkilaria-argazkiak-urtero-hiriko-festetan-gertatzen-denaren-lekuko-zuzenak-dira/
https://irunero.eus/irungo-festen-bilakaerari-errepasoa-jaietako-programa-historikoen-bitartez/
https://irunero.eus/100-proposamen-baino-gehiagok-osatuko-dute-2024ko-san-pedro-eta-san-martzial-jaietako-programa/

IZAGA HORTZ KLINIKAN PAZIENTEEN 
ONGIZATEA ETA IRRIBARREA 
LORTZEKO LAN EGITEN DUTE

Izaga hortz klinika Irungo Aixin Zolua kaleko 5. zenbakian kokatua dago. Klinikak talde 
mediko berria du orain, Erik Pérez odontologoak eta Alba Fernandez higienistak osatua. 

Profesional talde berriarekin konpromisoa eta dedikazioa ziurtatuta daude. Gainera, 
hortz inplanteetan eskaintza berezia dute orain. Erik Pérez odontologoak Izaga klinikan 

pazienteekin nola lan egiten duten azaldu du. 

Zer zerbitzu eskaintzen dituzue zuen hortz klinikan?
Zerbitzu mota desberdinak eskaintzen ditugu. Alde batetik, 
haurrekin lan egiten dugu PADI, Haurren Hortzak Zaintzeko 
Programaren bidez. Horretaz gain, beste zerbitzu batzuk ere 
eskaintzen ditugu, hala nola, inplantologia, endodontziak, 
protesi finkoak eta protesi mugikorrak. Oro har, mundu 
guztiarentzat egokiak diren zerbitzu odontologikoak eskaintzen 
ditugu.

Klinika non dagoen ikusita, erraza al da bertara iristea?
Bai. Oso ingurune ederrean gaude, ibaiaren ondoan eta 
Dunboako kanaleko egurrezko zubiaren aurrean. Beraz, oso leku 
polita da eta erraza da bertara iristea.

Gizartean dentistarekiko beldurra nahiko zabalduta dago. Zer 
egiten duzue horri aurre egiteko?
Odontofobia beti egon da, eta kasu batzuetan familian 

transmititutako fobia da, 
gurasoengandik seme-
alabengana nahigabe 
transmititzen dena. 
Horretarako, gure pazienteen 
esperientzia ahalik eta 
atseginena izateko zerbitzuak 
ditugu. Zaratak gogaitzen 

dituen pertsonentzat, soinuak ahalik eta gehien arintzeko 
kaskoak ditugu. Gainera, gaur egun zientzia asko aurreratu 
denez, anestesiarekin pazienteek ez dute ia minik sentitzen, eta, 
beraz, ez dago dentistari beldurra izateko arrazoirik.

Beraz, beldurra ezin da aitzakia izan gure aho-hortz osasuna 
alde batera uzteko.
Jakina. Ikerketa batzuen arabera, aho-hortzen osasun txarrak 
diabetesa edo kardiopatiak eragin ditzake. Beraz, garrantzitsua 
da ahoko osasun ona izatea, eta, horretarako, funtsezkoa da 
dentistarengana aldizka joatea.

Arazoak saihesteko, prebentzioa funtsezkoa izango da, noski, 
ezta?
Ahal dugun arazo guztiak prebenitzen saiatu behar dugu, eta, 
horretarako, garrantzitsua da tarteka dentistarengana joatea. 
Garrantzitsua da bisitak behar baino gehiago ez atzeratzea. 
Paziente batzuen kasuan, bisita horiek maizago egin behar 
dira, izan dezaketen patologia kronikoa dela eta. Horregatik, 
garrantzitsua da konfiantzazko dentista bat izatea, zure ahoko 
osasunaren jarraipena egin diezazun eta, ondorioz, oro har, 
osasun ona izan dezazun.

Garrantzitsua da pazienteei konfiantza eta hurbiltasun hori 
helaraztea.
Gu beti saiatzen gara pazientearen eskutik joaten. Kontua ez da 

tratamendua egin eta gero pazientea ahaztea. Tratamenduaren 
ondoren, aldizkako jarraipena egiten dugu deien bitartez, eta 
beharrezkoa denean berriz ere kontsultara joatea eskatzen 
diegu beste tratamenduren bat egitea beharrezkoa ote den 
ikusteko. Garrantzitsua da gauzak garaiz identifikatzea, 
tratamendua behar baino luzeagoa izan ez dadin. Uler dezaten, 
nik, pazienteekin, elur bolaren adibidea erabiltzen dut: zenbat 
eta gehiago luzatu, handiagoa egiten delako arazoa, eta beraz, 
konponbidea ere zailagoa da. 

Horretarako, talde berri bat duzue klinikan?
Espezialitate batzuk ditugu, hala nola aurpegi masailetako 
zirujau bat, inplanteak jartzeaz arduratzen dena. Beste lankide 
bat ere badugu: dentista da eta ortodontzia baino ez du egiten. 
Ni, nire kasuan, odontologia orokorra egiteaz arduratzen naiz. 
Duela gutxi berritu den talde mediko bat gara, eta diziplina 
anitzeko talde bat gara pazienteei zerbitzurik onena eskaini ahal 
izateko.

Haurren kasuan, esperientzia atsegina izan dadila saiatzen 
zaretela esango zenuke?
Hori da. PADI zerbitzua daukagu. Dentistan dauden bitartean 
gustura egon daitezen, telebista bat ere badugu sabaian, 
zerbait ikusiz entretenitu daitezen. Helduentzat ere sedazio 
kontzientearen aukera eskaintzen dugu. Horretarako, klinikatik 
kanpoko mediku bat etortzen 
da, antsietate edo beldur 
handia duen jendearentzat, 
batez ere tratamendu luzeak 
egin behar direnean. 

Gizartean mito asko 
daude hedatuta dentistari 
dagokionez?

“Garrantzitsua da 
konfiantzazko dentista 

bat izatea, zure ahoko 
osasunaren jarraipena 

egin diezazun eta, 
ondorioz, oro har, osasun 

ona izan dezazun”

“Gainera, gaur egun 
zientzia asko aurreratu 
denez, anestesiarekin 
pazienteek ez dute ia 
minik sentitzen, eta, 
beraz, ez dago dentistari 
beldurra izateko 
arrazoirik”

Bai, hala da. Batez ere orain 
sare sozialen gaia kalte 
handia egiten ari da sektore 
honetan. Azkenean, gaur 
egun, sare sozialetako edozein 

influencer edo erabiltzailek aholkuak emateko gai dela uste du, 
adibidez, hortzak  nola eskuilatu behar diren eta zein produktu 
erabili behar diren esanez. Gauza horiek hobe da konfiantzazko 
profesional edo dentista batekin kontsultatzea, hark benetan 
lagundu ahal izango dizulako.

Eta zerk bereizten du zuen klinika?
Pazienteek gugan erabateko konfiantza izan dezatela nahi dugu, 
beraien bizitza osoan  zehar beren alboan egon gaitezke eta. 
Tratamenduak egiteaz gain, mantentze lanez ere arduratu nahi 
dugu, horrela, tratamenduaren iraupena bermatzeko eta gerta 
daitezkeen konplikazioak garaiz detektatu ahal izateko, elur 
bola handi bihurtu aurretik.

Ba al duzue eskaintza bereziren bat orain?
Oraintxe bertan hortz inplanteetan eskaintza berezi bat 
dugu: 200 euroko deskontua inplante bakoitzean. Eskaintza 
oso erakargarria da, beti saiatzen baikara galdutako piezak 
birgaitzen. Gainera, ahoaren errehabilitazioa behar bezala 
egiten ez denean, askoz arazo gehiago sor daitezke irensketan 
eta digestioan, dena lotuta baitago.

Kontsultara joateko hitzordua hartu beharko da, ezta?
Bai, aurretiko hitzorduarekin lan egiten dugu. Hitzordua 
eskatzeko, webgune bat sortzen ari gara, laster martxan 
egongo dena. Bestalde, sare sozialak ditugu, Instagramen eta 
Facebooken gaude. Hitzorduak eskatzeko beste aukera batzuk 
telefonoz deitzea edo hemendik pasatzea dira, eta atseginez 
erantzungo diegu galdera guztiei.

“Garrantzitsua da gauzak 
garaiz identifikatzea, 

tratamendua behar 
baino luzeagoa izan ez 

dadin”

https://www.instagram.com/izaga_dental/?hl=es
 https://maps.app.goo.gl/xtM3R4WCLBYU7p9h9
https://www.facebook.com/izagadental

Erantzunak webgunean:
www.irunero.eus/denborapasak/

22 Irunero 2024ko ekaina

1-Martxoko lehen egun hoietan  

sinatu zen dekretua  

zurrumurruek hala zioten  

ez zelako sekretua  

udaltzain oro pistolen jabe  

ote da ba azertua?  

batzuek armen bidez jarri nahi  

digute errespetua.

2-Garai batean udaltzain askok  

pistola zuten aparte  

hori zelako ertzainekiko  

diferentziaren parte  

Erkoreka ta bere lagunek  

berrikuntza hau dakarte  

ez dutelako pakerik izan  

nahi dutena lortu arte.

3-Nahiz EAE-ko zenbait herritan  

pistolarik ez zuten nahi  

PLES eta ERNE sindikatuak  

salaketa jartzeko gai  

auzitegiak eskaerari  

nola erantzun zion bai  

azkenerako Jaurlaritzak prest  

du dekretua nolanahi.

4-Garai bateko kontua dugu  

serenoaren figura  

haien ondoren aguazil danak  

palangana bat burura  

txilibitua ta borrarekin  

trafikoaren ardura  

orain lekutan geratu zaigu  

lehengo udaltzaingo hura. 

5-Agintekeriz sobran dabilen  

hainbat ta hainbat agente  

bular aldea puztu antzean  

lepo gainekoa tente  

gizatasuna alboratuta  

prepotentzia dexente  

tristea dugu ibili beharra  

pertsonaia hauen menpe.

6-Buruan daukat ikusitako  

argazkia, imajina  

kalesaltzaile batzuen aurka  

nolako eraso gordina  

txakur ta guzi jazarpenean  

hankaperatzeko grina  

noren aginduz darabilkite  

gisa hortako dotrina.

7-Udaltzain batek zer behar duen  

ongi pentsatzen jarrita  

zintzotasunez zaindu ditzala  

jendea eta karrika  

euskararekin armatzen hasi  

pistolak bazter utzita  

praktika txarrak ez daitezela  

behin ta berriz errepika. 

8-Manteroekin gogor dabiltza  

Bilboko kaleetan zehar  

migratzaileak jazartzen ere  

zer enpeño ta zer indar  

zaurgarriekiko jokabidean  

asko dago hobetzear  

lehen ere nahiko ertzain badago  

gehiago ez dugu behar. (Bis)

UDAL(ER)TZAINAK
Doinua: Konstituzio gaizto horrekin 

Egilea: Abel Zabala Elizazu

Gurutzegrama: Soldadu jantzia

Horizontal 
4- Gorputzaren goiko aldean jarri eta botoiekin lotzen den 
jantzi zuria. 
5-Ez da ez zuria ez beltza, eta izkinetan meheak ditu. 
6- Kolore gorrikoa eta lotzeko korapilatsua

Bertikal 
1- Espartzuzko zolako oinetakoa, oihal zuriarekin eta zinta 
beltzarekin. 
2- Borobil borobila, soldadu jantziaren azken ukitua. 
3- Eguneko momentuaren arabera poltsikoan gorderik edo 
lepora loturik doa.

6 Hitz: Aurtengo jaietako kontzertuak

- Izaro 
- Camela 

- Zetak 
- Kaotiko 

- Ankerra 
- Txiltxoko

2018an sortu zen San Marcial futbol kluba. Klubaren sorreratik helburuetako bat emakumezkoen 
atala sortzea zen, baina orain arte ez dituzte proiektua behar bezala gauzatzeko denbora eta 
baliabideak topatu. Datorren denboralditik aurrera ordea, San Marcial klubak nesken futbol 

taldeak ere izango ditu. Jorge Vértiz San Marcial klubeko zuzendaritzako kidea da eta klubeko 
emakumezkoen atala izango denaren sorreran parte hartzen ari da.

San Marcial klubean emakumezkoen sail bat sortzeko ideia ez 
da berria, ezta?
Klubaren sorretatik izan da gure helburuetako bat emakumeen 
saila sortzea. Hala ere, lehenago federatutako atala eta 
futbol eskola martxan jarri behar izan genituen eta baliabide 
mugatuak genituenez, ezinezkoa izan zitzaigun dena batera 
egitea. Denbora honetan, futbol egokituaren proiektua martxan 
jartzeko lanean aritu gara, eta dagoeneko errotzea lortu dugu. 
Orain beste urrats bat egiteko beharra genuen, eta familiek 
ere hala eskatzen zuten. Horretarako, lantalde bat sortu dugu 
zuzendaritzako jendearekin eta entrenatzaileekin. Realarekin 
ere hitz egin dugu eta haren oniritzia dugu. Hemendik aurrera, 
pixkanaka hasi nahi dugu proiektuarekin, epe luzerako zerbait 
izatea nahi baitugu.

Ideia garatzea erraza izaten ari da?
Boluntarioz osatutako klub bat gara, eta, beraz, laguntzeko 
eskuak falta dira beti. Kluba asko hazi da azken urteotan. Futbol 
eskolan 140 haur ditugu eta, gainera, 8 talde federatu ditugu 
kategoria erregionaleraino iritsiz. Horrek guztiak baliabide 
asko kontsumitzen dizkigu, baina erabaki dugu emakumeen 
proiektuan serio aritzeko unea dela. Atal maskulinoan dugun 
egituraren antzekoa sortu nahi izan dugu, eta, horretarako, 
hemendik lau urterako helburu batzuk ezarri ditugu. Hasieratik 
izena eman nahi duten benjaminez gain, emakumezkoen 
talde bat izan nahi dugu kimu eta haur kategorietan datorren 
denboraldirako. Horrela, 
piramide bat sortu nahi dugu 
pixkanaka kategoria gehiago 
eskaini ahal izateko eta, 
jakina, gizonezkoen futboleko 
baliabide berberak eskainiz.

Eskariak pausoa ematen lagundu dizue?
Orain arte gurekin hasten ziren neska txiki asko genituen, eta 
haur kategoriara iristean kluba utzi behar izaten zuten talderik 
ez zutelako. Bestalde, jendeak asko galdetzen zigun ea noiz 
sortu behar genuen emakumezkoen taldea, eta, data zehatzik 
ematea ezinezkoa zitzaigun. Orain aurkitu dugu proiektua 
merezi bezala egin ahal izateko aukera. Gainera, Realak, klub 
hitzartua garen aldetik, urteak zeramatzan proiektu honekin 
hasteko eskatzen, eta orain, entrenamendu metodologian izan 
dugun laguntzari esker, atal hau hitzarmenean sartuko dugu, 
eta hasteko prest gaude. 

Ez da proiektu isolatua izango, ezta?
Hori da, orain arte klubean landu ditugun gainerako balioak 
lantzeko ere balio izatea nahi dugu. Asko bultzatu dugu 
kanpoko txapelketetan parte hartu ahal izatea. Era berean, gure 
taldeetako familientzako tailerrak eta prestakuntzak eskaini 
ditugu. Gure lehentasuna da pixkanaka joan nahi dugula, 
hasieratik gauzak ondo eginez eta ahal duguna baino gehiago 
hartu gabe. Emakumeen sekzioa gainerako taldeekin batera 
haztea nahi dugu.

Zer harrera izan du klubean emakumezkoen taldeak sortzeko 
iragarpenak?
Oraingoz, benjaminek orain arte bezala jarraitzen dute, hau 
da, badaukagu neskaren bat klubean. Kimuen taldea sortzeko 
dagoeneko hasi dira gurekin harremanetan jartzen, eta, beraz, 
hemendik hiru bat astera talde osoa izango dugula uste dut. 
Kimuen kasuan,  futbol 7 da, beraz, 10 edo 11 jokalarirekin 
has gaitezke. Haurretan ere hasiak gara lehen izen-emateak 
jasotzen, eta, beraz, uste dut posible izango dela datorren 
urterako ezarri dugun helburua betetzea eta eskolaz gain 
bi talde horiek sortzea. Beraz, izen emate gehiago jasotzen 
jarraitzeko esperoan gaude orain. 

Talde berri hauek sortu ahal izateko, entrenatzaile gehiago 
beharko dituzue?
Egia da azken urteetan entrenatzaile berri asko sartu direla. 
Orain egin duguna da atal berri honetan sartu ditugula 
6 denboraldi hauetan gure proiektura batzen joan diren 
entrenatzaileak. Gainera, klubean esperientzia zabalagoa 
dugunok laguntza hori emango diegu euskarri hori izan dezaten 
familiekin harremanetan jartzeko eta kudeaketa gaiak egiteko. 
Baina asmoa da, azken urteotan klubean ikasi duten guztiari 
esker, beraiek hartzea gidaritza. Gainera, oso jende gaztea da, 
oso baliotsua. Klubean dugun iritziaren arabera, beraiek hartu 
behar dute erreleboa horrelako gauzetan.

Proiektu honen bidez 
erreferenteak sortu nahi 
dituzuela esango zenuke?
Hain zuzen ere. Adibidez, 
nire ahizpa izan zen Irunen 
futbolean jokatu zuen 
lehenetarikoa. Beraz, nik 
emakumezkoen futbola 
txikitatik bizi izan dut etxean. 

Egia da zorionez gaur egun emakumezkoen futbola asko aldatu 
dela. Egiturak asko aldatzen ari dira. Guk, klub mailan, oso argi 
daukagu nesken atala ez dugula eduki behar atal hori edukitzea 
eskatzen digutelako soilik, horretan benetan sinesten dugulako 
baizik. Klubaren atal berri bat izatea nahi dugu, eta hori sortzeko 
pixkanaka lan egin nahi dugu, presarik gabe.

Behin helburu hori lortuta, klubean ba al duzue beste 
helbururik lortzeke?
Une honetan federatuen mailan oso ondo gaude eta horrek kirol 
proiektua sendotzen laguntzen digu, beraz, esan dezakegu ez 
dugula gaizki egin. Lehiaketan zentratzen bagara, kategoriak 
eta sekzioak handitzea lortu dugu. Prestakuntzari dagokionez, 
oso ondo egiten ari garela uste dut, eta horren erakusgarri da 
futbol eskolan daukagun harrobia. Horri esker, egonkorra den 
proiektu bat sortu ahal izan dugu. Etorkizunari begira, agian 
hain ondo egin ez ditugun gauzetatik ikasten jarraitu nahi 
dugu. Alde ona familiekin lortu dugun hurbiltasun harremana 
da, eta hori orain arte bezala egiten jarraitu nahi dugu. Futbol 
egokituaren proiektua klubean txertatuta daukagu. Horregatik, 
epe laburrean gure proiekturik garrantzitsuena hau dela uste 
dut: klubeko emakumezkoen atala sortzea. Hau martxan jartzea, 
abian dugun kirol proiektua sendotzea eta futbol egokituaren 
proiektuarekin urratsak egiten jarraitzea lortzen badugu, uste 
dut badugula nahikoa lan hurrengo 3 edo 4 urteetarako.

SAN MARCIAL  KLUBAK EMAKUMEZKOEN 
TALDEAK IZANGO DITU DATORREN 

DENBORALDITIK AURRERA

“Klub mailan, oso argi 
daukagu nesken atala 
ez dugula eduki behar 

atal hori edukitzea 
eskatzen digutelako 

soilik, horretan benetan 
sinesten dugulako 

baizik”

“Hasieratik izena eman 
nahi duten benjaminez 
gain, emakumezkoen 
talde bat izan nahi 
dugu kimu eta haur 
kategorietan datorren 
denboraldirako”

https://cdsanmarcialirun.com/eu/
https://irunero.eus/futbol-irundarra-babesteko-helburuarekin-sortutako-akordioa/
https://irunero.eus/futbol-irundarra-babesteko-helburuarekin-sortutako-akordioa/
https://irunero.eus/san-marcial-klubak-ricardo-gomez-torneoaren-hirugarren-edizioa-antolatu-du/ 

Jaizubia zaldiketa eskolan ekintzez beteriko denboraldia izan dute. Asko izan dira 
antolatutako txapelketak eta topaketak; beste hainbat etxetik kanpo jokatutakoak eta 

parte hartutakoak. Aurrera begira ere, beste hainbat hitzordu dituzte egutegian datozen 
hilabeteetarako, tartean, Sanmartzialetako XXXIV. Irun Hiria Sari Nagusia. Itziar Urtizbereak, 

Jaizubia zaldiketako eskolako presidenteak, klubeko azken ekintzen errepasoa egin du. 

Zifrek kluba osasuntsu dagoela erakusten dute, geroz eta 
gehiago zarete eta.
Bai, irailean 100 bat haurrekin hasi ginen eta orain 140 inguru 
ditugu. Ahotsa eskola batetik bestera zabaltzen da eta horri 
esker geroz eta jende gehiagok ezagutzen gaitu. Haur horientzat, 
hiruhileko bakoitzean txapelketa bana antolatzen dugu bi 
modalitateetan, saltoan eta doman. Maiatzean egingo den azken 
txapelketan erabakiko da zein den Gipuzkoako Txapelduna. 
Jaizubiakoez gain, Lazkaomendiko eta Iburreko ikasleekin 
batera lehiatzen dira gureak, horiek baitira Gipuzkoan Eskola 
Kirola egiten duten klubak. 

Hipika kirol gutxitua izanda, geroz eta jende gehiago 
hurbiltzea pozgarria izango da, ezta?
Pandemia iritsi arte jende askok ez gintuen ezagutzen. Orduan 
ordea, jendea aire zabalean egin zitezkeen ekintzen bila hasi 
zen eta horrela izan zuten gure berri. Egia da egiten ari garen 
publizitatea ere gure lana ezagutarazten laguntzen ari zaigula. 
Gure nahia jende gehiagorengana iristen jarraitzea da, baina 
pozik gaude orain arte lortutakoarekin. 

Eskolarteko topaketek lehiaketatik harago doazen onurak 
dituzte. 
Bai, haurrek ilusio handiarekin parte hartzen dute horietan. 
Astean behin muntatzen dute eta topaketak dira ikasitako 
guztia erakusteko duten momentua. Gainera, topaketek beste 
herrietako haurrak ezagutzeko aukera ematen diete, beraz, oso 
interesgarriak eta aberasgarriak dira. 

Azkenaldian Anagan kopan parte hartu duzue. Zer moduz 
moldatu zarete bertan?
Balorazioa ona da. Gainera, Jaizubia izan da Anagan kopako 
hirugarren egoitza. Guztira, 180 jinete eta amazona etorri dira 
gutxi gorabehera. Oso ikusgarria izan da maila altuko jinete eta 
amazonek parte hartu dutelako. Adibidez, Kevin González de 
Zárate etorri da, Espainiako Rankingean lehenengoa dagoena. 
Horretaz gain, Peio Elorduy eta Xabier Zabaleta Irungoa dena ere 

etorri dira, sailkapenean postu 
onetan daudenak. Promesa 
gazteen atalean, berriz, 
aipatzekoak dira Nora García 
Urtasun eta Miren Melgosa ere. Egia esan, kirol hau ezagutzen 
ez duenarentzat ere, proba ikusgarriak dira, saltatzen dituzten 
altuerengatik eta egiten dituzten gauzengatik. 

Maila desberdinetako kirolariak lehiatzen al dira bertan?
Bai. Hipikan kategoriak saltatzen den altueraren arabera 
banatzen dira. Beraz, kategoria berean adin desberdinetako 
pertsonak daude. Altuera txikiena 0,50 metrokoa da eta 
gainontzekoak hortik gora doaz, txapelketako azkeneko 
kategoria 1,30 metrokoa izan zelarik. Saltatzen den altuera 
partaide bakoitzaren zaldiaren, gaitasunen eta entrenamendu 
mailaren araberakoa da. 

Eskolartekoentzat garrantzitsua izango da, noski, Jaizubian 
bertan horrelako erreferenteak gertutik ikusi ahal izatea, ezta?
Hori da. Eskola Kiroleko haurrak ez, baina Jaizubia zaldiketa 
eskolako haurrek beraiekin batera parte hartu dute txapelketan. 
Kopa honi esker Herasen, Kantabrian, eta Zizurren, Nafarroan, 
egon ginen eta finala Mungian jokatuko da. Gure klubean 
dabiltzanek ez dute profesionalak izateko asmorik, baina 
horretan dabiltzanak ezagutzeko eta haiekin lehiatzeko aukerak 
asko motibatzen die. Gainera, Bizkaiko, Nafarroako, Arabako 
edo Kantabriako jendea ezagutzeko aukera ematen die eta 
txikitatik adiskidetasun politak sortzen dira. 

Bestetik, San Martzial festetako Irun Hiria Sari Nagusia 
antolatzen ibiliko zarete jada, ezta?
Bai. Aurten ekainaren 15ean eta 16an egingo dugu. Oraindik ez 
dakigu zenbat jendek parte hartuko duen, baina izan dugun 
azken txapelketaren antzekoak izango dira frogak. Oraindik 
hori prestatzeko antolaketa lanetan gabiltza eta dena txukundu 
behar dugu. Horretaz gain, beste hipikekin kontaktuan jarri 
behar gara eta kotxeak eta kamioiak aparkatzeko aparkalekua 
prestatu behar dugu. Beraz, horrelako proba batek antolakuntza 
lan dezente du atzetik. Dena den, ekonomikoki ematen digun 
errentagarritasunaz gainera, Jaizubia zaldiketa eskola kanpoan 
ezagutarazteko modua ere bada. Bestalde, haurrentzat 
motibazioa ere badakar. 

Udaran berriz, urtero 
moduan, udako ikastaroak 
egingo dituzue?
Bai. Goizeko 9:00etatik 

13:00etara klaseak eta solasak antolatzen ditugu. Arratsaldeetan 
berriz, 16:15etatik 17:15etara hastapen klaseak ditugu eta 
17:30etatik 18:30etatik maila aurreratuagoa duten ikasleentzako 
eskolak eskaintzen ditugu. Udako ikastaroak ekainaren 23an 
hasten dira eta abuztu bukaerara arte luzatzen dira. Ikastaroek 
astebete irauten dute eta nahi adina aste kontratatu daitezke, 
baita banaka ere. Horietan izena emateko, sare sozialetan 
partekatu dugun esteka erabili behar da edo bestela gure 
bulegora hurbildu daitezke. 

Beraz, baduzue udararako entretenimendua ere?
Noski. Eta, gainera, lauoinka azterketak ere egiten ditugu. Horiek 
gainditzea beharrezkoa da altuera batzuetatik aurrera lehiatu 
ahal izateko. Azterketetan oinarrizko ezagutza horiek ba ote 
dituzun neurtzen da. Guztira, 7 maila ezberdin daude. Azterketa 
horiek egiteko udako, Gabonetako eta Aste Santuko oporrak 
aprobetxatzen ditugu. Bestetik, hilean behin gutxi gorabehera, 
pistan entrenamenduak egiten ditugu horretarako ibilbide bat 
prestatuz. Entrenamendu horietara gertuko jendea etortzen da, 
hau da, etxekoak, Urruñako Beltzeniako hipikakoak, Lastarteko 
Miracamposekoak edo Urnietako Basitegikoak. Txapelketa 
handietara joateko entrenamendu bezala balio digute. 

Gainera, Parean eta Kera elkarteekin Emakumeok Zast! 
proiektuan berriz ere parte hartuko duzue, ezta?
Bai, aurrekoan jolasaldi bat prestatu genuen haiekin, hipikako 
bataioa bezala ezagutzen dena egiteko. Emakume parte-
hartzaileek zaldian ibiltzeko eta nola zaintzen diren ezagutzeko 
aukera izan zuten. Ikusitakoarekin gustura geratu ziren eta 
orain esperientzia errepikatuko dugu berriro. 

“Aurten ekainaren 15ean 
eta 16an egingo dugu 

Irun Hiria Sari Nagusia”

“Irailean 100 bat 
haurrekin hasi ginen eta 
orain 140 inguru ditugu”

↑ Argazkia: Jaizubia Zaldiketa Eskola.

JAIZUBIA ZALDIKETA ESKOLA 
UDARAKO PREST DAGO

https://www.clubhipicojaizubia.com/
https://irunero.eus/2024ko-oztopo-jauziko-ii-anagan-kopako-3-fasea-jokatuko-da-jaizubian-asteburu-honetan/
https://irunero.eus/asteburu-honetan-jaizubia-zaldiketa-eskolak-xxxiii-irun-hiria-sari-nagusia-hartuko-du/

Zaporeak, Labore Txingudi, Patri Taberna, Irungo Harrera 
Sarea, Udaleko Lorategi zerbitzua, Denontzat, Artaziak eta 
Parean elkartea. 

Landutako gaien antzera, emaitzak ere askotarikoak izan 
dira. Proiektu guztiak maiatza amaieran edo ekainean zehar 
amaituko dira. Hori izango da egindako lanak emandako 
fruituak ikusteko unea. GazteARTEaneko ordezkariek azaldu 
digutenez, ikasle batzuek fisikoa den zerbait sortu dute, 
adibidez, pegatinak, jarraibide zerrendak, errezeta liburuak, 
fanzineak, etab. Besteek, aldiz, ekintza edo jardunaldi bat 
prestatu dute, esaterako, Mundialito antiarrazista, parkeetan 
zirkuituak jartzea, ikus-entzunezko materialekin ekintzak, 
Txangoak Bi Lagun animalien aterpetxera edo intsektuen 
hoteletara, edo Irungo Jaietan Gaztegunean lehenengo orduan 
egingo diren jarduerak antolatu dituzte: IrunTXEF, scape rooma 
eta zirkuitua. 

Azken emaitzak ikasturte bukaerarekin 
IRUNBIXI proiektuaren emaitzak ikasturte amaierarekin batera 
jakinarazten dira. Horretarako, aurten maiatzaren 28an Amaia 
Kultur Zentroan saio bat egin zen eta ikasturtean zehar foroan 
parte hartu zuten ikasle guztiek antzokiko besaulkiak bete 
zituzten. Ordezkariak berriz, taula gainean izan ziren landutako 
proiektua azaltzeko. Ikasle eta irakasleez gain, Cristina Laborda 
Irungo alkatea eta Sergio Javier Gazteria arloko ordezkariak ere 
bertan izan ziren, haurren lana gertutik ezagutu eta ekarpenak 
egiteko. 

“Ekitaldi honi esker, haurrek udal ordezkariei galderak eta 
eskariak zuzenean egiteko aukera dute”, azaldu dute Gazteria 
arloko teknikariek. Behin ekitaldia amaituta, Amaia Kultur 
Zentroan zehar gune desberdinak sortu ziren, ikasleek egindako 
lanaren emaitza erakusteko eta besteekin partekatzeko aukera 
izan zezaten. 

IRUNBIXI FOROAK HIRIAN HAUR 
ETA NERABEEN PARTE-HARTZEA 

SUSTATZEA BILATZEN DU
IRUNBIXI Irungo Haur eta Nerabeen Parte-hartze Foroa da. Proiektu pilotu gisa abiatu 
zen 2021-2022 ikasturtean eta asko dira edizioren batean egitasmora batzera animatu 
diren ikastetxeak. Gazteria Arloko teknikariek azaldu dutenez, helburua hiriko haur eta 

nerabeen parte-hartzea sustatzea da, horretarako beraien ahotsa entzun eta aukeratzen 
duten gaia lantzeko aukera emanez. 

IRUNBIXI foroaren sorrerak harreman zuzena du Haur eta 
Nerabeen Planarekin. Izan ere, Gazteria Arlotik azaldu dutenez, 
2021-2024 urteen bitarterako onartu zen plan hau. Planaren 
barnean sei ardatz daude eta horietako batek hirian haur eta 
nerabeen parte-hartzea sustatzea bilatzen du. Helburu hori 
betetzeko, Haur eta Nerabeen Parte-hartze Foroa sortu zen eta 
IRUNBIXI izena eman zitzaion. 

Aurtengoa IRUNBIXIren hirugarren ikasturtea izan da. Bere 
sorreratik, proiektua asko zabaldu da. Proiektu pilotu gisa abiatu 
zen 2021-2022 ikasturtean. Zeharkako plan bat da, izan ere, 
Gazteria arloan egitasmoaren kudeaketaz arduratzen badira ere, 
bertan Irungo Udala osatzen duten beste hainbat arlok ere parte 
hartzen baitute. Gainera, plan honi esker Irunek Haurren Hiri 
Laguna aitorpena jaso zuen UNICEFen aldetik.

Gazteria zerbitzuko teknikariek adierazi dutenez, urte hauetan 
zehar IRUNBIXI foroan hainbat eskolak hartu du parte: “eskola 
batzuek urte batetik bestera esperientzia errepikatu egin dute; 
parte-hartzea librea da”. Esaterako aurten 5 dira IRUNBIXIN 
parte hartu duten eskolak: Toki Alai DBH 2, El Pilar DBH2, 
Eguzkitza LH5, Txingudi Ikastola LH5 eta Lekaenea LH 6. 
maila. Guztira, 300 haur eta nerabe inguru.  GazteARTEaneko 
ordezkariek adierazi dutenez, “aurtengoa IRUNBIXI foroaren 
edizio handiena izan da”. 

Parte-hartzaileez gain, IRUNBIXIK ere formatu ezberdinak 
izan ditu. Udalean eskolen funtzionamendura egokitzen dira 

horretarako. Hasiera batean 
ordezkaritza moduan lan 
egiten zen, gela bakoitzeko 
ikasle ordezkari bakarra 
aukeratzen zelarik bileretan 
parte hartzeko. Orain ordea, 
ikastetxe parte-hartzaileetako 

ikasturte bereko ikasle guztiek dute foroan parte hartzeko 
aukera. Horretaz gain, ikasturtean zehar Topalekuak ere 
antolatu dituzte, otsailean eta apirilean, eta horietan eskoletako 
ordezkariak bildu dira egiten ari diren lanketa partekatu eta 
maiatzaren amaieran egin duten azken saioa prestatzeko.

Galdera bat, ehunka erantzun
Urritik hasita, saio bana egin da hilero ikasturte guztietako 
gela bakoitzean. Saio horietan ikasle guztiei galdera bera egin 
zaie: “zein gai interesatzen zaizue ikasturte honetan zehar 
lantzeko?”. Gazteriako teknikariek azpimarratu digutenez, 
“aukeratzen duten gaiak hiriarekin nolabaiteko lotura izan 
behar du”. Gaia aukeratu aurretik, lehenengo saioa haur eta 
nerabeen eskubideak jorratzeko baliatzen da. Lanketa hori 

eginez, haur eta nerabeen ikuspuntua bildu nahi da. Gazteria 
arlotik azaldu digutenez, “hau guztia eskola orduetan egiten 
da”. Horrela, ikasturte amaiera iristen denean, egindako 
lanak fruitua ematea espero da. Hau da, ikasturteko lanketan 
oinarrituz ekintza bat antolatzea edo materialen bat ekoiztea. 

Parte-hartze sistema bat denez, ardatz ezberdinak ditu. 
Horretaz gain, Udalaren Sailen Arteko Mahaiaren bitartez haur 
eta nerabeen ikuspuntuak udalean txertatzen dira, erronkei 
elkarrekin aurre eginez. Eskoletan egindako lanketaz gain, 
aurten Gaztelekuetan eta Haurtxokoetan ere hainbat saio egin 
dira. Beraz, galdera bera egin zaie zerbitzu hauen erabiltzaileei, 
baina planteamendua bestelakoa izan da, ludikoagoa. 

Ikasleen interesak abiapuntu
2023-2024 ikasturtean landutako gaiak askotarikoa izan dira. 
Gai batzuk errepikatu diren arren, horiek era ezberdinean 
lantzeko bideak bilatu dira. Orokorrean, Lehen Hezkuntzan 
hainbat gai landu dira, hala nola, elikadura, ingurumena, 
bakegintza, elkar ezagutzea eta animaliak, adibidez. Gazteria 
arlotik aipatu digutenez, DBHkoen kasuan berriz, interesak 
bestelakoak izan dira, jaiak eta futbola nabarmendu direlarik. 
Gainera, neskek kaleko segurtasuna ere landu nahi izan dute.  

Eskoletan aukeratutako gaien lanketa egin ahal izateko, arlo 
desberdinetan lan egiten duten elkarteen eta norbanakoen 
kolaborazioa laguntza handikoa izan da. Gazteria zerbitzuko 
teknikariek azaldu dutenez, “guk ikasleen proposamenak 
jaso ondoren, gai horiek 
jorratzeko bideak eta 
bidelagunak bilatzen 
ditugu”. Ikasturte honetako 
elkarte edo norbanako 
kolaboratzaileetako batzuk 
hauek izan dira: Bi Lagun, 

“Guk ikasleen 
proposamenak jaso 

ondoren, bururatzen 
zaigunarekin forma 

ematen diegu” 
Gazteria arloko teknikaria

“Eskola batzuek 
urte batetik bestera 
esperientzia errepikatu 
egin dute; parte-hartzea 
librea da”
Gazteria arloko teknikaria↑ Argazkia: IRUNBIXI programaren barnean egindako jarduerak. 

Iturria: Irungo Udaleko Gazteria zerbitzua. 

↑ Argazkia: IRUNBIXI programaren barnean antolatutako Mundialito Antirrazista. Iturria: Irungo Udaleko Gazteria zerbitzua.

https://irunero.eus/irunbixiren-bitartez-antolatutako-mundialito-antirrazistak-aurreikuspen-guztiak-gainditu-ditu/
https://irunero.eus/irungo-ikastetxeek-bideoa-sortu-dute-berdintasunaren-alde-eskuak-elkartuz/
https://irunero.eus/haurtxokoek-ate-ireki-jardunaldiak-antolatu-dituzte-hiriko-familiek-barnetik-ezagut-ditzaten/

2024ko ekaina

Bioterra produktu ekologikoen, bioeraikuntzaren, 
energia berriztagarrien eta kontsumo arduratsuaren 
Euskadiko azoka. Aurtengoa azokaren 21. edizioa izango 
da  eta  Ficoba jasangarritasunaren epizentro bihurtuko 
da askotariko produktu ekologiko, bioeraikuntzako 
berrikuntza eta energia berriztagarriak eta ongizaterako 
zerbitzuak eskainiz.

Noiz: Ekainaren 7tik 9ra. 
Non: Ficoban.  
Ordutegia: Ostiralean eta larunbatean 10:00etatik 
20:00etara eta igandean 10:00etatik 19:00etara. 
Sarrerak: Doan, azokaren webgunearen bidez. 

Datorren ekainaren 16an Juanma Garate XIII. Zikloturista 
Martxa iritsiko da. Dagoeneko 13 edizio izango dira. 
Ibilbide luzea 122 km-koa izango da eta ibilbide laburra, 
berriz, 72 km-koa.

Noiz: Ekainaren 16an, igandean.  
Irteera: Erromes plaza. 
Ordua: 8:00etan. 

Alde Zaharra-San Juan auzo elkarteak Tortilla 
Irundarraren Nazioarteko I. Lehiaketa antolatu du. 
Tortilla Irundarrarena galtzeko arriskuan dagoen errezeta 
da. Horregatik, Alde Zaharra-San Juan auzo elkarteak 
lehiaketa hau antolatzea erabaki du, errezetak denboran 
iraun dezan.

Noiz: Ekainaren 16an, igandean.  
Non: San Juan plazan.  
Ordua: 11:30etik 13:00etara. 
Izena emateko azken eguna: ekainaren 9a izango da, 
21:30ean.

Izaro izango da Sanmartzial jaietako lehenengo 
kontzertua. Disko honetan dagoeneko zapaldutako 
munduak birbisitatu ditu, baina toki berri batetik, 
datorrenari samur bezain indartsu heltzeko, beti 
edertasunari aldarrika.

Noiz: Ekainaren 14an, ostiralean.  
Non: Urdanibia plaza. 
Ordua: 22:30ean.

BIOTERRA 2024

XIII. JUANMA GARATE 
IBILALDI ZIKLOTURISTIKOA

TORTILLA IRUNDARRAREN 
NAZIOARTEKO I. LEHIAKETA

IZARO

Ekainaren 12an 17:30ean kirol egokituko arratsaldea 
antolatu du Martindozenea Gaztelekuak. Gipuzkoako 
Kirol Egokituaren Federazioko kideek parte hartuko 
dute ekintzan. Ekintza honen bitartez kirola guztientzat 
eskuragarri dela ikusaraziko dute, ohiko kirolak egokituz. 

Martindozenea Gaztelekuak udako oporrei hasiera 
emateko festa ospatuko du ekainaren 21ean. Musika, 
janaria, tailerrak eta lagunak elkartuko dituen festa izango 
da. 12 eta 18 urte bitarte dituzten gazteak arratsaldean 
zehar gaztelekura hurbiltzera gonbidatu dituzte. 

GazteARTEan webgunean kontsultatu daiteke jada 
Martindozenea Gaztelekuak eta Konekta zerbitzuak 
ekainean zehar antolatuko dituzten ekintzen 
programaketa. Udari hasiera emateko festa, gazte 
terrazaren prestaketa eta irekiera eta hiriko jaietako 
gazteen programaketa jasotzen du, beste ekintza batzuen 
artean.

Artia Gaztelekuak Skate Surf tailerra antolatu du. Tailerra 
ekainaren 8an egingo da, arratsaldeko 18:00etan eta izena 
emateko azken eguna ekainaren 5a izango da. Ekintza 
egiteko materiala gaztelekuak jarriko du. 

Plazak mugatuak dira, eta beraz, beharrezkoa da izena 
aurretiaz ematea. Informazio gehiago eskatzeko bidali 
WhatsApp mezua 681 946 798 zenbakira, idatzi @
gazteleku_artia Instagram kontura edo gazteleku_artia@
irun.org emailera. 

KIROL EGOKITUAK 

UDAKO OPORREI 
ONGIETORRIA

15-18 ESPAZIOA

SKATE SURF TAILERRA




